
Rom

1T aseta, Yesu Kerisoné kutd diratere whj
Pol-né dapd. Kobtoné ama fo wisi yo maté
kweygpdld, a beterepaae ape yolo, e aposel
whj sord beteralepd. 2 Yesu Keriso g waai
tedpatei, Kotoné kqlé whjrapené so whj tao
saaire fo wisi waalopo6ld, yo6lé mulale fo ama
kae mulé betere buk-mo asey6lé mulélipakalepd.
Ai fota me kae mei, K6toné ama naalemamoé
erapo. 34 A mo tiki daaleteita, ti Depit-
né deté wale whjné deyaleteiné erapo. Mo
kae beterdtu betere Dei Kepe Wisiné g Kotoné
Naalema mo doasi fotokq bole whjp6lé so whj
feané kisipa yQpolé hakearaleteita, @ sukaletei
momo kepaayale alané eralep6. A me kae mei,
da teterdlo kaae tare whj Yesu Kerisotorotipd.
5 Yesuné ama doi doasi mug@pold, Kéténé gpaae
matepa amamo hamokordlé dapaae aposel kutd
melalepd. Atéyaleteita, Juda meire fake so whj
fea Yesu Keriso beterepaae wold, apaae kisipa tiki
tirolé ama fo agmo sukglo beterdpdlo, ai fo yo
maté kweyae yodlo, da soro beteralepo. ¢ Digkélé
Yesu Kerisoné a beterepaae ape yolo, ama fake
so whjtamo tourd betereteiné mo ama so whjtord
beterapo.

Pol Rom-paae faai yale fo
7Yalo i dere aseta, Rom bemo betd mole K6toné
yaala s6kd furaalu g beterepaae ape yold, soro
kae betero betere so whjpaae dapo. Térapa, dané

Aya Kotoro Tale Yesu Kerisotamoné hamokordlo
tao sere alar6 hosaa muni deydl6 mo dua betere
alatamo, dig feapaae ergpolo yae.

8 Yalo folosoro dere fo i ape. Dia Talepaae tué
tiki tird beterapdld, i hae kwiamé beté mole so
whiné deté fupa yalo wosalepd. Dig fea atéro
betepa, e Yesu Keriso tugmo bitu, e teterdlo kaae
tare K6topaae mo kée du beterapd. 9 Kétoné ala
eroturaalu, yalo hosaa tuagmo doasi keteke buolo,
ama naalemané fo wisi so whj feané wosgpolo i
y0 matu betere ape. Ai Kotoné keletdmo, betere
dokq yalo dig kisipa keteréni, digmé moma hale
ero taretei ama mo kisiparapd. 10 Atéré moma
deté wou beteretei, mi6 mo dokondturaalu ¢ dia
beterepaae wpold, Kotoné ama ty aleraai kisipa
mupa, ti ai ala mo ergpolo du beterapo.

11 Dei Kepe Wisiné e tugpaae hamokorolé erale
ala wisi dig fotokq budlo beter¢pdlo, yalomo dia
melaai ¢ dig beterepaae mo wonée du beterapo.
12 E dig beterepaae wonée du betereteita, hale
meipd. DiaaqQ Talepaae kisipa tiki tiré betere
alané e keteke buldo, yalo kisipa tiki tiré betere
alané digkélé keteke buldo yaai kisipa mutu waai
dap6. 13 Ne norape-0, yalo i dere fo digné kisipa
yaasepolé diriyolé wosae. E mepaae Juda meire
fake tugpaae f6lo, Kotoné ala erdld du olerdtu
yale kaae, dia tuapaaekélé ai ala eraai kisipa
mutu wonée du beteretei mepaae alané sesé deté
wolo, midkélé ai alatoro hale du beterapd.

14 Eta, Krik fo bole whjré kae be fo bole
whjtamokélé, skul yo6l6 doasi kisipa sere whjro
skul ini mo hale betere whjtamopaaekélé i fo wisi

yO matere ala Talené epaae dirae y6l6 melale kuto
ereteiné taaréni, feapaae mo eraai doasi keteke
bulapd. 15 Atére betené, dia Rom bemo bet6 mole
so whjpaaekélé kale fo wisi yo matere ala e wini,
halaainé y6 melaai mo doasi keteke bulap0.

16 Ti ai fo wisi tugmdta, Kotoné ama fotokq
boleteiné ai fo wosold tué tiki tiré betere so whj
fea aluyaqsord, tao saaire fopold kisipa mutu,
e wini halaainé y6 motu beterapo. Ai fo wisi
folos6ré Juda fake so whjpaae y6 meldlo, nalo
ti Juda meire fake so whjpaae i y0 motu betere
ape. 171fo wisinéta, K6toné keletdmd mo donoi so
whj beteratere ala i ape y6l6, hakeardlé yo motu
beterapd. Ti ai donoi alata, kaae sor6 deté f6lo
kemene folepaaekélé me alané sumitei, kisipa tiki
tiratere alané beta sua dapo. Ti aita, asemo ere
fo kaaepo. “Mo donoi so whijta, kisipa tiratere
alanétord bitiré faalopo,” erapo.

Koto fopaae butu erdtu betere ala

18 Tépatei, i haemé beté mole so whjné Koté
betere kisiparutei, bitini nisiy6l6 ama fo wosaalo
horold, kae kae du betere dowi alané kale bete
mole mo fo wisi alurold husirdtu beterapd. Atétu
betepa Ko6to hepen bemo bitu, ai dowi alatamo
fopaae boletei so whj feané kolgpdld, hakeardtu
beterapd. 19 Ti ama ai fopaae butere alata hale
mei, K6t6 a etei kaae Tale beterapo6lé so whjné
kisipa ygpodlo, amatei a hakeardolé yé métu be-
talepo. 20 Mo take K6toné i haerd yé mole gla
olatamo kaarale alimd kaae soro bitiré wale so
whijnékélé, mid i alimo betd mole so whinékélé,
Koto g tugmo ere ala kelené kelenénipd. Tépatei,

ama aleyolé mul6 betere gla gla kilituraalu, i ere
ola gla feata, mo ti betere Kotoné doasi fotokgné
alerapo6l6 kisiparapd. Atére betené fo tokgtamo
yol6 taletere alimo, KotOpaae ya betere Kkisipa
iniru yalepo6ld, ama kisipa felératere fokélé mo
yaalomeipo.

21 Ti noatepae, K6té6 atimané Kkisipa irutei,
Talepdlé ama doi doasi mugpdlé hale horatere
ala 6 mo kée dere fokélé dua inip6. Téturaalu,
atimané mole tué tikikélé okoko iru, hosaakélé
mo téru yolo diliki yo falepd. 22 Ti atimanétei
data, tué tiki fos6 fosé yolé dotoroe fale whjrape
beterapé du betepatei, atima okokoi whj alée
f6l6 beterepd6. 23 Atéru, sukgkélé ini, ama kae
ere de wisinaale faane Koté betepatei, kelené
kilinipol6 taal6turaalu, kelené keletere Qla glatei,
Koté syr6lé whiné naasené aletua yalepd. Ti
ai aletua dere glata, whj ¢ ba, na, hupu, wuli,
aita sukutua dere Qlarapetei syrolo aledlo aso
daarolo, atimané Kotopolé momatua yalepo.

24 Atétu betale betené atima hosaa tugmo ekele
yolo du betere dowi ala mo ti fakeydlo so 6
whj hamomatamotei ndpu nokole ala du betepa,
Ko6toné sesé ini, mo ti deté fu beterdpdlo taar-
alepd. Atétepa, hale deté fu betale mo sonaalei
dowi alané atima tikitei folokolerolo, u dorale i
dorale du betalepd. 25 Atéturaalu, Ktoné mo fo
wisi taarold, kapala fotei tao tawalepd. Qla gla
fea aley6l6 mul6 betere Tale betepatei a agmo
sukq@lé bitini, ama aleydl6 mulé betere gla suka,
kosupo, hupu, na, hasi, ni atimané talepdlo agmo
sukqglé bitu, ai gla Qlané hekesere ala erdl6 mo-

matu betalepd. Ai gla gla feata, K6toné aleold
mulé betereteiné ama doi beta hale séro6 hordlo,
mo kée fo du betenérapo.

26 Atima atei ala hale du betepa, mepaae mo
sonaalei dowi alakélé ekele y6lo hale deté fu
betergpold, Kotoné seséni taaralepd. Sorape
atima whjtamo dere ala taarolé, so hamomata-
motei dowi ala du betalepd. 27 Soné ai dere
ala kaae, whjrapenékélé sotamo dere ala taarold,
whj hamomatamotei yaaire dowi ala atimané
hosaa tuamé si kaae dukuraalu, ekele y6l6 du
betalep6. Whjné yQpolé Koétoné muld betere
donoi ty mupatei taarél6, whi hamomatamotei

sonaalei ala du betaleteimo, K6toné matere dowi
kwia atimané tikimatoro su betalepo.

28 Ai ala tdmd, Koté a etei kaae Tale beterapd
tué ini, hale gla nisiy6l6 taae faraleteiné atima
mo okokoi tu¢ muldlo, ené inire ala hgko deté fu
betergpol6 taaralepd. 29 Atétepa, du betale dowi
ala atima tuamo faayolo syraleteiiape. Donoi ala
ini, hgko dere alakélé, so nopu nokole alakélé, gla
ola mo dekérd senée dere alakélé, mepaae dere
sonaalei dowi alakélé, hale yo tarep6. Téturaalu,
mepaae whjiné mole wisi wisi Qla 6 du betere
alako enée yolo dei tué mutereteikélé, whj dele
alakélé, hole sere alakélé, whj dilikitere alakélé,
me whjpaae dei kisipa mutere alakélé, betere
dokq hale yo6 tarep6. 30 Tétu me whj kikiti eratere
fokélé, mo hakeamo yol6 sininatere fokélé, Koto
hQrélo bée dele alakélé, fo wos6lé agmo bitini,
dowaae fole alakélé, nene duraalu bopé faketere
alakélé, me whiné amatei g doi séré horatere

alakélé, hale du beterapd. Aita atimané tuénétei
kae kae dowi ala kaardo, hama alimané dere
fokélé woseni dowaae féo, duraalu dapo. 31 Tétu,
wisi tué mutere alakélé, kisipa tiki tiratere
alakélé, yaala soko fole alakélé, kqlené sukutere
alakélé, atima tugmo mo munipd. 32 Kétoné ama
mo donotord taleturaalu, atei kaae ala du betere
so whjta, mo ti sukgpolé dae ere fo atimané tué
irutei, dowi ala hale yo6 tawoo, atei kaae ala du
betepa mepaae whjné Kkilitu, ai alata mo wisirapa
yae yoo du beterapd.

2

Kotoné fo tokqglo mo donotoro taletere ala

1 Atérapa, dia mepaae so whiné du betere ala
taleyolé s6 derdtu betere so whj-6, fo tokglo
taletere sukamé diag hasokd faai kisipa mutu,
me fo tokd matere alakélé mo yaalomeipd. Ti
noatepae, atima du betere ala kaae diaaqkélé
du betereteiné, atima sé derdturaalu digkélé ai
s6 der6tu betere ape. 2 Ai ala du betere so
whjta, Kotoné hale hqko taleyolo sé deréni, ati-
mané mo yale ala Kotoné mo donotdrd taletu
beteretei dané kisiparapd. 3 Dig mo whjné mené
dere ala taleydlo s6 derdtu betere-a, atimané ai
dere ala kaae diaagQkélé du betepa, K6toné mo
donotoro taletere tugmao digkélé hasoko faalopold
de? 4 Meta, Tale 3 mo wisi alatéro erotu betere
Koto bitu, dig hasoko folo dowi ala depa kwia
hapale tok§d meni ydo, dig ty wisipaae fQpolo
kaae taté foo, du betere ala dig kisipani, hale
ola kaae aQrolo faletu betere? Ata wisi alamaaté

erotu betere Tale ereteiné, dia dowi ala taardld

ty wisipaae fgpdlo, kaae taté fu betere ala diaagQ

kisipa ini airapdg?

5 Tépatei diaaQ hosaa taru, dowaae f6l6 dowi
ala hale yo6 taremo Koto a fopaae butu, kwia
melaaire ala diaagQtei betapaae yodl6 muté ai
hutu betere ape. Atéro kwia matere alata, ama
mo donoyolo taletere ala hgkearatere be demé
yaalopd. 6 Kéténé asemd i fo erapd.

“Beta beta so whj atimané yale alamd Kotoné
kwia mo donotoro melatepa saalopd,” er-
apo.

7 Mepaae so whjné wisi alatéré hale yo taru,

Kotoné ama kae ere de wisinaalekélé, wisi doi

muaaire alakélé, agtamo betamo betd tawaaire

alakélé, senée yolo woputu betere so whjpaae

Kotoné mo ti betere bete melaalo ai ape. 8 Téretei,

mepaae so whj kale mo fo wisi wosél6 aQgmé

bitini, atimatei hekese yaaire dowi ala sya f6l0,
du betere so whjtamo Koto g fopaae butu, kwia
melaalo ai ape. 9 Atéturaalu, dowi alatéré du
betere so whj fea dei fomaake kisipa mugpdlo,

Kotoné sekei ala folosord Juda fake so whjpaae

eroo, nalo ti Juda meire fakepaae erodo, yaalopo.

10 Téyaalotei, wisi ala du betere so whjpaae ti

Kotoné ama kae ere de wisinaalekélé, wisi doi

muaaire alakélé, hosaa muni deydlo dua betere

alakélé melaalopd. Ai alata, folosérd Juda fake
so whjpaae meldlo, nalo ti Juda meire fakepaae
melaalo ai ape. 11 Ti noatepae, K6té ata me fake
so whjpaae wisi ala erdo, me fakepaaemo dowi
ala er6o dumi, mo beta kaae alatoro erétua dapo.



Rom 2:12 viii Rom 2:17

12 Mepaae so whj Két6né ama tukélé muld
betere fo tué inipatei, dowi ala du betepa, ti ai
tukolé mulo betere fo hale mupatei, Talené atima
s6 derold mo ti aluraalopd. Atétere kaae, mepaae
so whj fea K6toné ama tukdlo muld betere fo tué
irutei, dowi ala du betepa, ti ai tukdl6 mulo betere
fonétei s6 deraalo ai ape. 13 Ti noatepae, K6toné
ama tukoldo mulo betere fo hale wosetu betere
so whjpaae mo donoi so whjpo yaalomeitei, sya
folé6 erdtu betere so whjpaae ti mo donoi so
whijp6 enérapd. 141 dere fota mo dapd. Juda
meire fake so whjpaae kale tukdl6 mul6 betere
fo mené dosaayolé yé meni, atima kgQleaanétei
ita wisi alapo, ita dowi alapolé tuépa, ti Kéténé
ama tukdlo mul6 betere foné eraaire ala atimané
hosaa tuamo aseretei hakearatapd. 15 Atéturaalu,
atimané me dowi ala depa, ti hosaa tuamé ati-
matei sO0 derdo, me sukamo yale ala tuenétei
taleraglema, me ala yale kisipa munitepa, ti atima
s6 derénipd kisipa mudo, dua dapod. Atétere alané
Kotoné 1 ala yae, i ala yagse ere fo atima hosaa
tuamoé aseretei hakearatapd. 16 Ti ai alata, Kéténé
so whj feané hosaa tuamo hirél6 mole alarape
taletere be demotord Kotoné Yesu Kerisopaae tale
yae depa, amamo tale yaalopd. Kale fo wisi yalo
y6 moturaalu me fo kae dumi, ai fotérd yé motu
beterapo.

Kotoné tukolo mulo betere fo Juda fake ati-
manékélé tikitua dapo

17 Térapa, dig Juda fake so whj-6, yalo i dere fo
mo wosae. Diaaq kisipané diata, Juda fake bitu,
kale tukdl6 muld betere fopaae tué tiki tir6lo,

Kototamo fulumu ydl6 betamo betere so whjpold
bopé faketu bitu de? 18 Kale tukdlé muld betere fo
tuamoé mo bete mole ford doasi kisipare alatamo
diaaq diriyold kisipa soro, K6toné ama yaai kisipa
mole ala betekélé symo tugruraalu, kae kae ala
fea taleydld, mo bete alata i ape du betere? 19-20Ti
dig feata, K6toné tukolé mulé betere fo tuagmé
bete mole alarape fea bulapdlo kisipa mutu, kele
dilikire whjrape alisoro f6l6 ty y6 meloo, diliki
tuamé betere so whj demd beterdpdlé derdo,
okokoi kisipa mole so whj donoratere ala ydo,
keteirape yO0 matere whj betéo erapdé du bitu
de? 21 Ti digné ai y6 motu betere fo-a, diaagkélé
sya fol6 du bituraalu de? Digné mepaae so whj
ma duraalu, Qlémi nagse du betere-a, digkélé
Qlémi nukumié? 22 DiaaQ mepaae so whj ma fo
duraalu, népu nagse du betere-a, digkélé ndépu
nukumipdlo de? Dig kapala kotopaae moma yaai
aleale gla hQrotu betere so whj-6 du betere-a,
diag momatere bem6 muo mole Qla gQlémi sini-
turaalu de? 23 Dig kale tukdl6 muldé betere
fo tuérapodlo bopé faketu betere so whj-6, di-
aaqQ ai ere fotei tukold, Kotoné doi folokolerold
dordtumié? 24 DiaaQ du betere alata, asemd i ere
fo kaaepd.

“DiaaQ du betere alané Juda meire fake so whj
tuamo Kotoné doi wisi mo ti dord beter-
apo,” erapo.

25 Kale tukélé mulé betere fo sya folé erdtu
bitutamo, tiki sekae tukolo sirdtu betepa, ti bete
mulapd. Téni, kale tukolé mulo betere fo sya feni
tikitu betepa, ti tiki sekae tikinire whj aqQrapo.

26 Téretei, mepaae tiki sekae tikinire whjné kale
tukolé muld betere fotamo sya f6l6 erotu betepa,
ti tiki sekae tikire whjné dere ala kaae yaalo
meipol6 de? 27 Atérapa, dia tiki sekae tukdo, kale
tukold mulo betere fokélé tué yoo irutei, ai fo
tikitu betepa, ti tiki sekae tikinirutei kale tukolo
mulo betere fo sya f6lo erotu betere whjrapené
dig so deraalo ai ape.

28 Mepaae Juda fake whj hale t6 tikiné maaté
data, Juda fakepod du betepa, ti ai whj @ mo Juda
fake whj meipdé. Ti mo t6 tiki sekae tikitu betere
alata, me bete munipd. 29 Mepaae whj detamo
ama hosaa tuamao Juda whj betepa, ti 3 mo Juda
whj ai ape. Asemd ere fo maaté sya f6lé6 mo
sirir0 betepa, aita bete ala meipd. Dei Kepe
Wisiné hosaa tuamo sirir6 betere whijta, mo siri
er0 beterapd. Atei kaae whj doi s6ré horatere
alata mo whjiné dumi, kotoné beta g séro hordétu
beterapd. Kotoné beta g soré horotu beterapo.

3

Mepaae alané Kotoné ero tare wisi ala alu-
ranénipo

1 Térapa, Juda fake koldsu, Juda meire fake
kolosu depa, noa wisi alané Juda meire teraae
fale? O atima tiki sekae tikitere ala tuamé noa

ke wisik6 bule? 2 Aita, mo kae kae ala fea
atimapaae mel0 betereteiné teraae falapd. Ti

folosoro meld betere topo ala i ape. Kotoné mo
ama fotord atimapaae wisiy6lo kaae tawae yold,
meldlo atima séro beteralepd.

3 Ti mepaae Juda fake so whj gpaae tué tiki
tirénitere betené noa ala yaaloé? Ai dere alané
Kotoné ama so whjpaae er¢ tare wisi ala dorolé
aluranére? 4 Mo meipd. So whj feané dere ala
taletepa, kapala fo bupatei, K6t6 a beta mo fotéro
bulapd. Aita, asemo i ere fo kaaepo.

“Naao dere fokélé mo donotéro yoo,
fo tok¢lo taletere alakélé, naao kisipa mole
ala sya furaalu mo donotéré dapo yodo,
yopolo yae,” erapd.

5 Dané hgko du betere dowi alané Kotoné mo
donoi ala so whjné kolgpolé hakearatepa, dané
noa fo enére? Dané du betere alamo Kotd a
fopaae buturaalu kwia matepa, hqko ala dapd
yaaloé? Tiatei kaae mutere tugta, mo whjné mole
tuépdlo i dere ape. 6 Koto ata, hqko ala dumipé.
Atel kaae ala wugsord, ti 1 haemo beto mole so
whj featamo netéro fo tokglo tale ugé? 7 Mepaae
so 0 whjné etei kaae fo enérapd. “Yalo kapala ala
du betepa, ti K6toné ama bete mole alaré mo kae
ere de wisinaaletamo hakearold, mo ti fakerdtu
beterapo. Atétu betepatei, noatepamo Kotoné
e dowi ala dere whjpdlo, s6 derdtu betere?”
enérap6. 81 dere fotamo mopa, ti etei kaae fo
enérapd. “Wisi ala s6ké wopolo, da dowi ala
dekérd yaalopa sae!” Dané atei kaae hgko fo
du beterapold, mepaae so whjné da doi dorélé
erotu beterapd. Mepaae whjnékélé atei fo deté
fupa wosalepd. Talené atei kaae so whj s6 derdtu
betere alata, mo donopo.

Donoi whj mo betqgkélé bitinipo

9 Térapa, atei kaae dere forape woseturaalu,
da noa kisipa munére? Kotoné da Juda fake
wisiydlo kilituraalu, Juda meire fake siwiyold
tao sumipolé kisipa mute? Ai ala mo dumipd.
Da Juda fakekélé, Juda meire fakekélé, fea beta
alatorg ereteiné dowi alané dokdlé muld beter-
apo. 10 Aita, asemo ere fo kaaepo.

“Donoi ala dere whj mo betakokélé bitinipd.

11 Mo beta whjnékélé etei kaae K6t beterapd
kisipa muoo, mo betag whinékélé Koto ke-
laai dapolé keteke budlo kekgo, mo du-
mipo.

12So whj mo fea ty wisi taarolé kgpaae 616, atima
feané du betere ala bete muni, mo ti doyo
falapo.

Wisi ala dere whj mo betgkokélé bitinipo. Mo
meipo,”

13 “Atimané du betere fota, whj dou tukjtepa
dei kelaa soké woutere kaae y6o, atimané
dere fokélé whj dilikglé kapala fotoro yoo,
atimané kolomd du betere fokélé, whj tuko
nolé sukunatere dowi fe bole wuliné whj
dolo sukunotu dere kaae, ydo du beter-
apé,”

14«“Atimané me whj y6l6 sininol6 sé deratere ford,
whj hakesaaratere fotamo atima tuamo
faanuraalu, hale y6tord tarapo,”

15-17 “Atima whj daai keteke budlo kekepatamo
furaalu, bekélé, gla glakélé fea dordo, so
whijkélé susupurdo yolé fi tikimoé, nalo
wale whjné atima kaketu betepa kelaalo

ai ape. Atéturaalu, hosaa muni deyo6lé mo
dua betere ala atima mo kisipanipo.”

18 “Ai so whj atimané du betere alamd, Kétoné
kwia melaalopdlé witere alakélé mo du-
mipo,” erapo.

19 Kale tuk6ld mulé betere fota, hale
whjrapepaae dumitei, ai fo agmo sukgldé betere
so whjpaae dapdlo kisipa mutapd. Atére betené i
haemd betd mole so whj feané yale ala betgkélé
hasoko feni, mo donotoro taletere sukamo, dané
yale dowi alamoO dapaae wosetepa, me foko
hiréni, mo dono dapé fo beta enérapd. Téturaalu,
mo beta whjnékélé atei ala inipdlo, Kotopaae
me tokd matere fokélé mo enénip6. 20 Atéreteiné
Kotoné mo beta whjpaaekélé, yata kale tukold
mulod betere fo wisiydlo erotu betaleteiné donoi
ala du betale whjpo fo mo yaalomeipd. Ti ai
tukolé mulo betere fonéta, da fea dowi ala dere
so whjtoré beterapod kisipa mu@pold, dapaae
hakeardlo yo motu beterapd.

Tué tiki tiratere alané donoi so whj beteratapo

21 Tépatei, K6téné tukolé muld betere fo mu-
patei, mi6é ama so whj donoratere ala hakearo
betepa kelerapé. Ai ala yaalopodld, kale tukolo
muld betere foré kqQld6 whjrapetamoné asemd
erapd. 22-24Ti Juda fake 6 kae fakekélé me ala kae
inipd. Da fea dowi ala yo0 tareteiné Kotoné ama
ere de wisinaale mo yayarapo. Atépatei, da fea
Kotoné hamokorold hale tao sere alané donoi so
whj beteralepo. Ai tao sere alata, Yesu Kerisoné
ama betere bete meldld, da dupurd beterapd.
25 Ti Kotoné Yesu sukgpdlé meld betere alata, so

whjtamo fopaae bole ala kemero6turaalu erapo.
A atérd sukale ala mopold tué tiki tiratere so
whjtamo Kotoné fopaae butere ala momo kae
yaQsoro, mo ti kemero beterapd. Ai ala ereteita
hale mei, ama donoi ala so whj feané kolgpolo,
hakearoturaalu yalepd. Ti noatepae, take bitiré
wale so whjné du betale dowi alamd, kwia hapale
tokd meni, dua kaae taté fu betalepd. 26 Ama
ai ala yaleteita, mid i alimé betere so whjné
ama donoydlo taletere ala kilitu, @ mo donoi Tale
betdo, Yesupaae kisipa tiratere so whj donoratere
Tale betdo ere ala kisipa y§polé hakearalepo.

27 Térapa, so whj feané hale bopé fake dere
alata, noa wisi ala yale tikimd bopé fake yaaloé?
Noa ala sya feleteiné bopé faketere ala hepée
faraleé? Aita, Kotoné tukolé muld betere fo sya
fele alané ini, Kotopaae beta tué tiki tiraleteiné
yalepd. 28 Ti noatepae, dané kutirim6 mulo bitu
er0 tare mo bete mole ala beta i ape. Kotoné
mepaae so whjpaae dig donoi so whjip6 dere
fota, kale tukdldo muld betere fo sya folo erdtu
beterem6 dumip6. Tétumitei, Koto gpaae Kisipa
tiki tiratere alamé beta dapaae mo donoi so
whijpé enérapd. 29 Ti Kotota, Juda fake so whj
maaté teterold kaae taru, Juda meire fake so whj
kaae tanipolo kisipa mute? Meipd. Ata, Juda
meire fake so whjkélé fea teterdlo kaae tare Koto
beterapd. 30 Ti noatepae, tiki sekae tikire whjro
tikinire whjtamo wusur6 beta kaae tué tiki tiro
betepa kilitu, atima fea ama so whj betergpolo,
ai beta K6ténétoéro donordlo, beterdtu beterapd.
31 Tué tiki tirae yo6lo dané yo motu betere foné

Kotoné tukolé muld betere fo bete munire gla
aQrotu betere? Mo meipé. Ti ai tukolé muld
betere fokélé mo bete mulapdld, dané du beter-
apo.

4

Abraham kisipa tiro betepa donoi whijpo erapo
1Tyale fomo, da Juda fakené noutere Abraham-
paae Kbéténé noa ala eratepa ama koldlo kisipa
salepol6 dané noa fo yaaloé? 2Motamo Abraham-
né du betale wisi ala kol6lg, Kéténé gpaae mo
donoi whjpo uasord, ti @ bopé faketere ala uapo.
Tépatei, whj betanékélé Kotoné keletémd bopé
fake dere ala mo enénipé. 3 Ti buk-mé noa fo
aseyolé mulo betere?

“Kotoné Abraham-paae i ala eraalopolé mulale
fo wosolo, ama mopolo tué tiki tirale ala
Kotoné kilituraalu, gpaae me alakélé muni,
mo donoi whjpé” erapo.

4 Beta whj mené kutd dirateremd matere
duputa, kgleyd6lé hale moétumitei, ama diale
kutomo6 matapd. 5 Ti mo whjnéta ai ala dua
deretei, me whjné gpaae mo donoi whjpé ygpolo
kisipa mutu, me wisi ala ini, dowi ala dere so
whj donoratere Koétopaae tué tiki tiratere kilitu,
ai whjné ama dowi ala kwia tokglé alurélé, mo
donoi whjpo6 dua dapd. 61 dere fo kaae, Depit-
nékélé aserapd. Me whjné ama ditere kuto koldlo
dumi, K6toné mo donoi whjpd dere fo wosetu, a
hajné sukutu beterapd. Ai ere fo i ape.

7 “Mepaae whjné Kotoné fo tikitu beteremd,
melaai yale kwia hale kemerdo, atimané

mepaae dowi alakélé Talené ama husurdo,
ere whjrapeta, mo hajné sukutu beterapa.

8 Mepaae whjné ama yale dowi alamo6 Talené
kwia mo melokélé yaalomeipd, dere fo
wosetere whj @ hajné sukutu beterapo,”
erapo.

9 Mepaae whj Talené wisiralep6lé hajné
sukutere alata, tiki sekae tikire whjpaae maaté
erdturaalu, tikinire whjpaae eranénipd6ld kisipa
mute? Mo meipd. Ai fake tamo wusuropaae
beta kaae alatoro eraalo ai ape. Ti dané noa
fo y6 maté waleé? Abraham-né Talepaae tué
tiki tiratepa Kkilituraalu, gpaae me alakélé muni,
mo donoi whjpo yalepd. 10 Apaae ai fo eretei-a,
tiki sekae tikire whj betepa yalepé, tikaai hale
betepa yaleé? Aita, tiki sekae tukoldé betepa ini,
tikaaipa yalepd. 11 Mo take Abraham g tiki sekae
tikaaipatei, Kotopaae tué tiki tiré betere Kilitu,
apaae mo donoi whjpo erapd. Até itikimo, nalo
ama tiki sekae tukolo sirirélipakalepd. Aita, a mo
donoi whjpé ere fo mo erapé ygpolo, dale muld
beterapd. Abraham g ai ala ereteiné mepaae tiki
sekae tikinirutei Kotopaae tué tiki tiré betere so
whjné aya beterapd. A atéreteita hale meipo.
donoi so whjp6 ygpolé erapé. 12 Ti Abraham ata,
tiki sekae tikire whjrapené ayakélé beterapo.
Ai ala maaté mei, g tiki sekae tikaaipatei, tué
tiki tirale ala sya fu betere so whiné ayakélé
beterapo.

13 K6toné Abraham-paae duraalu, “Yar6 naao
naalené deté faaire naaletamomo i hae tiki mo

tur6 melaalopold,” yolé munélipakalepd. Ai alata,
Kotoné tukdlo mulale fo sya f6lo eraleteiné sini,
Talepaae tué tiki tiratepa donoi whjpo yale alané
salep6. 14 Ti noatepae, tuk6lé muld betere fopaae
kisipa tiratere so whiné ama eraalop6 yo6l6 mu-
lale gQlatamo supa, ti tué tiki tiratere ala ke buni
y0o, Talené ama eraalopo y6l6 mulo betere fokélé
bete muni yo6o, ere agQratapdé. 15 Ti noatepae,
mepaae so whiné kale tuk6lé mulg betere fo sya
fu bitutei, tuko6lé dowi ala depa, Koté a fopaae
buturaalu, kwia métua dapo6. Ai tukolé mulo
betere fo kisipa inire whjrapené ai fo tikitepa, ti
kale fo tikitapo fo dumipo.

16 Atérapa, K6toné ama eraalopd y6l6 mulale fo
dokonolo eratere alata, Koto gpaae Kisipa tiratere
so whiné ama hamokoro6ld hale tao sere ala
sQpol6 motua dapd. Ti ama eraalopd yolé mu-
lale fo dokonéturaalu, Abraham-né deté faaire
naale senaalepaae ergpdlo yalepd. Ti Abraham-
né naale senaaleta de maaté? Aita, kale tukold
mulo betere fo kaae tawae yolo, melale fakepaae
maaté eraalomeitei, Abraham-né tué tiki tirale
ala sya fu betere so whjpaaekélé eraalopd. Ti ata,
da tué tiki tiré betere so whjné ayapo. 17 Aita, i
asere fo kaaepd. “Yalo ya haemo betdlo fale kae
kae tiki daae mole so whj feané aya beteratapo,”
Ti gta, ama Kkisipa tirale Kotoné keletomo dané
aya beterapd. Ai Kotota, sukale so whi moma
kepaardo, me ala yaai tedpatei, mo erapd dere
Tale betdo erapd.

18 K6téné Abraham-paae eraalop¢ yale ala er-
aaire agQpa meitei, mo eraalopdl6 Talepaae kisipa

tiki tiraleteiné, kae kae tiki daale so whjné aya
alée felepo. Ti ai alata, Talené gpaae duraalu,
“O sgpaae kese hordlé hore dosgayae. Naao
deté faaire naale senaaleta, ai ere ala kaaetoro
yaalopo,” yale fo mo dokonalepd. 19-20 Abraham
a 100 ba fo betdl6 kemeyaleteiné mo ti otere
y0o, soma Serakélé sere yoo erepd. Atéru, naale
senaale deyaaire fotokQ mo buni, atimaamo
oterer seretamo betere ala diriyolé tuépatei,
Talené gpaae eraalopd yale fo mo eraalopé
neyaaloropolé béyolé haepaae derepéni, mo er-
aalopdlo keteke buodld tué tiki mo ti tiré bitu,
Kotoné doi hale hordtu betalepo. 21 Aita hale mei,
Kotoné eraalop6 yolé mulale fo ama fotokgné
mo symo eranérapold kisipa mutu, ama tué tiki
tiratere ala mo ti fotokq bualep6. 22 Atéreteiné
Kotoné gpaae “Ya mo donoi whj alerolé beter-
atapo,” erapd. 2324 Atéré donoi whjpo ere fota,
Abraham g maaté tao sord wisirdtu initei, da
nalo betaaire so whjkélé wisir6tu erapd. Da
teter6ld kaae tare whj Yesu a mo ti sukaletei,
momo kepaardlo beterale K6topaae da feané tué
tiki tiratepa, ti dapaaekélé donoi so whjpé yaalo
ai ape. 25Ti dané dowi ala tokgld aluraai Kotoné
naalema dgpolo meldo, da me dowi alakélé muni,
mo donoi so whjp¢ yaairaalu, @ momo kepaardlo
beterdo erapo.

)

Hosaa muni deyolo hajné sukqaire ala
1 Atéreteiné da Yesu Kerisopaae tué tiki tird
betepa, Kotoné dapaae me alakélé muni, mo

donoi so whjpd erapd. Atérené mid da teterold
kaae tare whj Yesu Kerisoné yale alané daro
Kototamo bde du betaletei kemerdlo, hosaa muni
deyo6lo dua beterapd. 2 Da Yesupaae tué tiki
tir6 betepa, Kotoné hamokorolé hale tao sere
ala dapaae erQpolé, ama da dapesé f6lo, ai ala
tuamo soro beterd beterapd. Tépa, da Kotoné
ama kae ere de wisinaale tuamo betaalopold
kisipa mutu, mo kée yol6 hajtamo kaae tawdlo i
betere ape. 3 Nalo dapaae ai eraaitere ala maaté
kelaai dumi, mi6o dapaae i erdtu betere sekei
ala tuamo bitukélé, mo kée yol6 hajtu beterapd.
Ti ai sekei alané da haepaae sO deréni, hale
beletétoro fu betere alanétei hajtere ala kaardtu
beterapd. 4 Atétere alané Talené ala eratere whj
wisi beterdtu beterapd. Atérd whj wisi bitu, take
nalopaae Kotoné wisi ala eratepa kelaalopdld,
dere haj kaaratap6. 5 Take nalopaae wisi ala ke-
laalopo6l6 hajtamo kaae taté fu betaletei, sinipolo
fomo kisipa muaalo meipd. Ti noatepae, Kotoné
ama yaala soko fole ala dané hosaa tugpaae
tepeydld faanalepd. Kotoné ama ai yaala soko
fole ala dané tué dere teita, ama damo melale Dei
Kepe Wisiné eralepo.

61 dere fo wosae. Da K&té tuéniru, dowi ala
du betere so whj me ala yaaire fotokq bunipa, da
tao saairaalu mo dono be demoétoro Yesu Keriso
sukalepd. 7 Mepaae whj de mo donoi whj tao
saai dapdlo sukutere ala suka fea yo tani, beta
beta sukamo maaté depa keletapo. Atétere kaae,
mo donoi whj wisinaale tao saai dapold, mepaae
whj sukaairetei mo hap6lurapd. 8 Tépatei, Kotoné

ama dapaae yaala soko fole ala etérd hakearold
yo0 matapo. Dané dowi ala hale yo tapa, ai yo
tare dowi ala tokqQlo aluraairaalu, Yesu Keriso
sukalepo.

9 A sukuturaalu, soké fele sameané da donoi
so whj beterd betereteiné take nalo Kotd a
fopaae butu matere kwia dané saQsoro, ama tao
saaire ala yaalomeip6lé de? Mo tao senérapd.
10 Take data K6toné ama boe whj beteretei, ama
naalema sukuturaalu boée fir6ld, betamé beterd
beterapd. Mid a kepaay6ld betereteiné dakélé
mo ti betergpdlé, ama ai erd betere alané mo
yaalomeip6lé de? 111 fota, take nalo yaaire
alamo maaté dumitei, mio da teterdlo kaae tare
whj Yesu Kerisoné yale alané dardé Kototamo boe
fiy6lo, betamo bitu, mo kée yd6lo hajné sukutu
beterapo.

Adam-né ere ala tugmo sukqo, Yesuné ere
tugmo kepaayoo erapo

12 Térapa, beta whjné yale alané i haepaae
dowi ala wQpolé ty tukjyalepd. Atéyale dowi
alané sukutere ala kaarolo, so whj fea sukuté fu
betalepd. Tinoatepae, so whj fea dowi alatoré du
betaleteinépd. 13 Kale tuk6lé mulo betere fo s6ko
waai teopa, ti dowi alapi i haemoé moipakalepo.
Al tukdlo mulé betere fo s6ké waaipa, so whiné
du betere dowi ala Kotoné fea taley6l6 dosganipd.
14 Atépatei, Adam betale alimé kaae sord so
whj sukuté wolo, Moses betale alimé betere so
whjkélé fea sukutere alané teterdld kaae taru,
hale sukutétérd fu betalepd. Ti Koétoné yolo
mulale fo Adam-né tukold ere dowi ala kaae, ai

so whjné initei, atimakélé mepaae dowi ala hale
deté fu betepa, sukutétoro fu betalepd. Ti Adam-
né yale alata, nalo waaire whj betané yaaire
alatoro syrolo erapo.

15 Tépatei, Talené hale matere ala koldsu, ama
fo tukolé yale dowi ala kolosu depa, mo beta
kaae meip6. Téyaletei, K6toné hamokordlo tao
sere alar6 beta whj Yesu Kerisoné hamokorolé
hale matere wisi alatamo, so whj feapaae mo
turo syralepd. Atéyale alané folosoro yale ala mo
teraae falapd. 16 Kale yale fo momo dapd. Kétoné
hale matepa sere alardo beta whjiné yale dowi
alamo sere sekei alatamo beta kaae meip6. Beta
whjné yale dowi alamotei, so whj fea taleyolo so
deralepd. Atépatei, so whj feané fo tukolo yale
dowi ala mo dekéro yo6 tapa, Kotoné hale matere
alané so whj feapaae diag me alakélé muni, mo
donoi so whjpo6lé betero beterapd. 17 Ti noatepae,
beta whjné fo tukolé yale alamé sukutere ala
ai whj tuamo s6ké walepd. Atéyaleteiné so whj
feapaae sukutere ala tok6é melold, ai alané so
whij fea teterdlo kaae tarepd. Kétdné hamokorolo
tao sere alar6 hale matere donoi doitamo sere
so whjta, ti beta whj Yesu Keriso tugmoé mo ti
betere bete sord teterél6 kaae taté fu betaalopd.
Atétu sukutere alané teterdld kaae taretei, mo ti
bosenée falapo.

18 Atére betené beta whjné fo tukold yale dowi
alamo kwia moturaalu, so whj fea s6 dero beter-
apo. Atépatei, me whiné ti fo wosél6 mo beta
donoi ala wisinaale ereteiné so whj feapaae me
ala muni, mo donoi so whjpdéld, mo ti betere bete

motu beterapd. 19 Ti noatepae, kale yagse yolo
mulale fo beta whiné tukdlo yale dowi alamd,
so whj fea dowi ala yale whjtoro alée felepo.
Atére kaae, beta whijné fo wos6l6 sya fele alané
so whj fea me alakélé muni, mo donoi so whj
beteraalopo.

20 Kale fo tukdlé du betale dowi ala mo ti
fakeygpdlo, Talené ama mepaae folosoro melale

fotamo tourdlo, kale tukoéld muld betere fokélé
melalepé. Téyalemd, dowi ala mo ti faketepa,
ai ala aluraai K6t6né hale hamokordlo tao sere
alakélé mo ti fakeralep6. 21 Aita hale meipé. So
whj fea dowi alané teterdld kaae tapa sukuté fu
yale kaae, mio da teterdlo kaae tare whj Yesu
Keriso tugmo betepa, Kotoné hamokordlo hale
tao sere alané teterdlo kaae taru, dgpaae me
alakélé muni, mo donoi so whjpdl4, mo ti betere
bete motu betaai erapo.

6

Dq dowi alamo sukqlo, Yesu tugmo momo
kepaayolo beterapo
1 Térapa, mi6 dané noa fo yaaloé? K6toné ama
hamokordlo hale tao sere ala mo ti fake ygpolopa,
da dowi ala hale y6 tawae fo enére? 2 Ai fo
mo enénipo. Ti taketa dg dowi ala tugmé mo
sukqlo molepo. Atéreteiné ai ala tuamo dg moma
kae netérd bitiré faaloé? 3 Ti da fea wei topuale
alata, Yesu Keriso tugpaae doropodld, g sukale ala
tuamo topualepold kisipa mutumié? 4 Ti da atéro
wei topuale alata, agtamo betagmo sukglo g tugmo
douralepd. Ti hale meipd. Alimané mo kae ere

de wisinaale tugmo bole fotokgné Yesu Keriso
kepaarotu yale kaae, dakélé kisi betere bete soro
atamo betamo bitiré faairaalu yalepo.

5 Ti Yesu sukutu yale kaae dakélé, atamo
sukutepa ti @ momo kepaatu yale kaae, da feakélé
kepaayo6l6 betaalopd. ¢ Ti noatepae, ai upulé ala
du betale whjta, gtamo filipaa ni tomo olerold
daletei dané kisiparapd. Atéyale beteta, dowi
alané da momo teterdld kaae tawaqQsord, td tikiné
dowi ala yaai bole fotokq kemerQpold, atamo
sukalepd. 7 Ti noatepae, mepaae sukutere whj ti
dowi alané momé kae dokélé muni, teraae folé
hale beterapo.

8 Ti mié da Yesu Kerisotamo betam¢ suku-
napolé kisipa mutepa, ti gtamo betamé be-
taalopdlo kisipa tiki tiré beterapd. 9 Ti noatepae,
Yesu Keriso a sukqld kepaay6lo beteretei, momo
kae sukaalomeipdé. Sukutere alané a teterolo
kaae tawaaire synire ala dané kisiparapd. 10 A
sukale beteta, dowi alamoO gpaae erotu betale
sekei ala mo ti kemeraairaalu, beta félitérd
sukaletei 3 momo kae sukaalomeipd. Atérd mid
a betereteita, Kotoné ala eraairaalu, beterapo.

11 A atétu yale kaae, dowi alané dia teter6ld
kaae tawaletei, mo ti kemerolo digkélé sukqo,
Yesu Keriso tuamo bituraalu, Kototamo mo
betamd betdo, erapdld kutirim6é muld betae.
12 Térapa, diaaQ mo to tikiné ekeleyolé yae dere
ala sya furaalu, du betere dowi alané dia teterold
kaae tawaqQsoro yae. 13 Diaag ho naase, 6 tiki
fea, to tikiné ekeleydl6 du betere dowi alapaae
mulagse. Ti digta, mo sukale whjtei moma

kepaayol6 beterapa, beta whjiné ama fosoi tQ
0 sepake me whjné kuté diyQpoldo motu dere
kaae, Kotoné ama eraai kisipa mole donoi ala
wisinaale ergpo6ld, diaag ho naase, 6 tikikélé mo
turd Kotopaae melae. 14 Ti midta, dig kale tukdlo
mulo betere foné teterdld kaae tare agmo bitini,
Kotoné hale hamokordld tao sere alané teterdlo
kaae tare agmo beterapd. Téreteiné dowi alané
dia momo kae teterolo kaae tanénipd.

Take dowi alané wae soro beteretei, mio donoi
alané kuto diratere whj beterapo

15 Térapa, mi6 dané noa fo yaaloé? Data, kale
tukdléo mulo betere foné kaae tare agmao bitini,
Ko6toné hamokordélo hale tao sere alané kaae tare
aQmo beterapa, dowi alatoro deté fu betaalopd
fo enére? Mo meip6. 16 Ya me teterdld kaae
tare whj beterepaae f6l6, ama dirae dere kuto
naao dirotu betepa, ti ya ai whjné wae soro kutd
diratere whj beterapold kisipa muae. Yatamo
dowi alané wae soro kuto diratere whj betepa,
ti ai alatord deté f6lo, sukutere alapaae soko
faalopo. Yatamo Talené fo agma bitu, ai mo ala
wisi sya folé erotu betepa, ti donoi ala dere whj
betaalopd. 17 Take dig dowi alané teterdlo kaae
tapa, ai dowi alané kutd deratere so whj betalepo.
Atépa, digpaae kale fo wisi yé moéturaalu, i fonéta
dia kaae tawaalopa, agmo betae y6l6 y6 maletei
digné wosalepo. Ai fo wisi diaaQ hosaa tuamo
mulé bitu, keteke budlé erétu betereteimé yalo
Kotopaae mo kée enérapd. 18 Taketa, dig dowi
alané dokold muld beteretei, teraae fardlé mié

donoi alané wae sord kutd diratere so whj ai
betere ape.

19 Dia mo i hae whj bituraalu, yalo i y6 métu
betere mo bete mole fo wisi dig diriyolé tué
yaaire synireteiné kisipa yaasep6ld, mo whjné
dere alapaae d¢ farolé i dapa wosae. Taketa,
diagné h6 naase dowi alapaae mul6lo, ai alané
wae soro kuto diratere so whj bitu, dowi alatéro
mo ti fakeraté fu betalepd. Atétu yale kaae, mio
diané ho naase 6 tiki fea Kétépaae hale mendld,
ama donoi alané wae soro kuto diratere so whj
betae. Atétepa, ti Ko6toné mo kae so whj beteraté
fenérapd. 20 Take dig dowi alané wae sor6 kuto
dir6tu betale sukamd, donoi alané teterolé kaae
tare tugmo bitipd. 21 Mio i betere alim6 haletu-
raalu, take digné du betale ala kisipa fatepa, take
yale ala tuamd me noa wisi alaké bupa kelere?
Take ai deté wale alané duputa, ti sukutere ala
kaard ai betere ape. 22 Taketa, dowi alané dia
dokdlo muld beteretei teraae fardlo, mio Kétoné
ama kuté dirgpolé wae sord beterd betere so
whj beterapd. Atérd Kotoné ama kae ere wisi
ala tuamo bitiré fole duta, mo ti beté tawaaire
bete sord betaalopd. 23 Ti noatepae, dowi alané
ama kuto diratere so whjipaae matere duputa,
sukutere alapo. Tépatei, da teterdlo kaae tare
whj Yesu Keriso tuagmo betepa, K6toné mo ti beto
tawaaire bete hamokorolo hale métu beterapo.

7

So whjtamo dokolo betere alapaae do farolo
dere fo

1 Norape-6, yalo i dere fota, Ko6toné tukold
mulo betere fo kisipare whjrapepaae dapdé. Whj
sukuni betepa, ti kale tukélé muld betere foné
teter6lo kaae tare aQmé beterapd ere fo diaagQ
kisiparap6. 2 Beta syrol6 dere fo i ape. Whjné
dokore so ama oma sukuni hale betepa, me
whjtamo dokaairetei fo mulap6. Ama omatamo
sukglé wulia beteremd, me whjné dokotepa ti fo
munipd. 3 Whjné dokore sotamo oma betepatei
taar6l6 whj me kaetamo fupa, so whj feané
ai so nopu nukulap6é dua dapo. Tépatei, oma
sukjtikimé wulia me whjtamo dokotepa, ti nopu
nokole sopo enénipd. Ti noatepae, whiné dokore
ala kemeyalepo.

4Térapa norape-0, soro whjtamo dokoterepaae
d6 fardlé yale fo bete i ape. Da Yesu Keriso
tuamoé betepa, @ mo ti d6lé sukunéturaalu, dakélé
atamo sukalepd. Ti aita hale meipd. Folosord
kale tukdldo mul6 betere foné dokaletei mo ti
kemerolo, sukgléo momo kepaayolo betere whiné
da dokdld, ni du wisi oletu dere kaae, da tuamo
wisi ala epa kilituraalu, K6toné ama doi doasi
mulgpolo erapd. S Take da to tikiné teterdlo kaae
tawale alimd, kale tukdélé muld betere fonétei
to tikiné ekeletere ala mo ti fakeyQpold, sese-
meralepd. Atéro sesemeratepa du betale alané
da tuapaae olerale duta, ti sukutere alapo. ¢ Take
tukolé muld betere foné da dokolé bitu, Talené ala
erdturaalu, kale aseyolé mulé betere fo maaté sya
folé erdtu betalepd. Take até dua yale alata, da
sukuturaalu mo ti kemeralepd. Mio Kkisi alata, ti
Dei Kepe Wisiné da fotokq bulatepa, Talené ama
ala erotu beterapo.

Dowi alané dq so deraai woputu betere ala

7Térapa, mi6 dané noa fo yaaloé? Kale tukdlo
mulo betere fo-a, dowi alapd enére? Mo meipd.
Ai tukold muld betere foné epaae dowi ala i
ape yolo yo meldlugmeiséro, ti dowi ala kisipa
uameipo. Ti tukdlé mul6 betere foné mené gla
senée yol6 au nagse fo uameisoro, ti au nokoletei
dowi alap6lé tué muameipd. 8 Ti ai tukélé muld
betere foné te mulatepa, dowi ala e tugpaae
s6ko wolo, kae kae wisi wisi gla senée yolé au
nokole ala kaaralep6. Ai fo s6ké waaipa, ti
dowi ala sukglé mulu, so whjpaae me ala eraaire
fotokg mo bunipé. 9 Kale tukdél6 muld betere
fo s6ké waaipa, ¢ mo beterepd. Tépatei, kale
yagse yolé mul6 betere fo s6ké wolo, dowi ala
sukglé mupatei, kepaardlo beteraleteiné e dold
sukunalepd. 10 Kale yagQse y6l6 mul6 betere foné
mo ti betere bete melaalo nisi yalemo, sukutere
alatei epaae eralepd. 11 Kale yagse yolé muld
betere foné mulale tem6 dowi ala e tugpaae s6ko
wolo, fotei dowi alané ndpulu kaae tao séro e
dilikglé dolol6 sukunalepd. 12 Atérené kale tukdlo
muld betere fota, me dowi alatamo hoseké ini
yoo, kale yagse 06 yae ere fokélé doni, mo donoi
ala wisip6l6 Kotoné ama kae tukoléd muldo erapd.

13 Ti kale tukéld muld betere fo wisi-a, sukutere
ala alée f616 e d616 sukunaleé? Mo meip0. Ténitei,
dowi ala yalo tué ygpold, dowi alané kale wisi tao
soro, e tuamo sukutere ala kaaralepd. Atétu dowi
alata, mo dowi qlapdlo so whiné kisipa y¢pold,
kale yagse yo6l6 mul6 betere foné hgkearatapo.

14 Kale tukdlé muld betere fota, Koté a mo

kepetoro bituraalu, amatei tukéld muld beter-
apold, dané kisiparapd. Tépatei, ¢ mo hae whj
betereteiné dowi alané wae sor6 kuto diratere
whj i beterd betere ape. 15 Yalo du betere ala
yalotei kisipanipd. Ti noatepae, enére wisi alamo
yalo dumi, yaalo hgQre alatei hgko du beterapd.
16 Ti yaalo hdre ala yalo du betereteiné kale
tukolé mulo betere fo koldsu, yalo du betere ala
kolésu depa, mo wisirapdlé kisipa mutapd. 17 Ti
ai alata, yalotei kekeme no6lo dumi, dowi ala e
tuamoé moleteiné du beterapd. 18 Atéru, wisi ala
mo betgkélé e tuamoé munipold kisipa mutapd.
Wisi ala e tugmo6 munip6 dere fota, yaglo mo to
tikimo wisi ala munipo6lé dapé. Ti noatepae, yalo
kisipané wisi ala enépatei, yaaire mo synipo.
19 Yalo yaai kisipa mole wisi alamé dumi, yaalo
hgre dowi alatei yalo hale yé tarapdé. 20 Téturaalu,
yaalo hdre alatei du betepa, ti yalo kekeme nélé
dumi, e tugmo mole dowi alané du beterapo.

21 Ti yalo du betere ala tugm¢ i ala epa koldlo
kisiparapo6. Yalo wisi ala yaai kisipa mutere
sukamd, dowi alakélé e tuamé mupa kelerapd.
22 Ti noatepae, K6toné tukolé mulo betere fo kili-
turaalu, yalo tué tiki tugmoé mo kée yo6lo hekesetu
beterapd. 23 Atépatei, yalo hé naase, tiki tuamo
dowi alané ama kisipa mole ala erdtu betepa
kelerapd. Ai alané yalo tué tiki tuagmo donoi
alatamo bde du beterapd. Atéturaalu, yalo hé
naase, tiki tugmé ydé tare dowi alané e dokdlo
dipula kaae, betero beterapd. 24 Yalo tikita, dowi
alané 1 turukée fole ape! Yalo mo t6 tikiné e
sukutere alapaae sjiy6l6 so foletei, né tao saaloé?

25 Ti da teterdl6 kaae tare whj Yesu Keriso tuagmé
bitu, K6toné epaae erdtu betere alamo mo kée du
beterapo.

Atétu betepatei, yalo tué tiki tugmo ti e Kotoné
tukoldé muld betere foné wae s6rd kut6 diratere
whj betdo, t0 tikita ti yalo yo tare dowi alané wae
soro kuto diratere whj betdo erapo.

8

Dei Kepe Wisiné mo ti betere bete motu beter-
apo

1 Térapa, mi6 Yesu Keriso tuamo betere so whj
Kotoné fo tokqlo so deratere ala mo yaalomeipd.
2 Ti noatepae, dowi alardé sukutere alatamo fo-
tokgné e doké muld beterepd. Atéretei, Yesu
Keriso tuamo betepa, mo ti betere bete matere
Dei Kepe Wisi fotokgné e teraae farolo, hale
beteralepd. 3 Ti noatepae, kale tukéld mulo
betere foné da tao saai yaletei, mo to tikiné dere
ala tuamo betereteiné tao saaire synipo. Atépa,
Kotoné ama naalematord dowi ala du betale whj
aQyolo sukgpolo doteyalepd. Aita hale mei, so
whjné yale dowi alamé melaai yale kwia tokolo
aluraai yalepo. A atérd sukuturaalu, to tikimad
mole dowi ala ama s6 derdo, ai dowi alamad
melaai yale kwiakélé ama tikimdtei sor6 aluroo
yalepd. 4 Atéro so deraletei hale meip6. T6 tikiné
yae dere ala sya feni, Dei Kepe Wisiné yae dere ala
sya fu betere so whj da tuapaae kale tukélé mulé
betere foné eraai du betale donoi ala er6lé6 mo
syrgpolo yalepd. Ai ala ero betere so whj data, ti
dané to tikiné yae dere ala dumi, Dei Kepe Wisiné
yae dere alatord du beterapd.

> T6 tikiné yae dere alatord sya fu betere so
whj atimané Kkisipa tikikélé, ti t6 tikiné hekesere
alapaaetordo muld beterapo. Tépatei, Dei Kepe
Wisiné yae dere ala du betere so whj atimané tué
tikikélé, ti Dei Kepené yaai hekesere alapaaetéro
muld beterapd. ¢ Té tikiné yaaitere ala maaté
kisipa mutu betere so whjta, sukutere ala tuamo
beterapd. Tépatei, Dei Kepe Wisiné yae dere ala
tué mutu betere so whj ti Kététamo boe fiolé mo
ti betere bete s6ré6 hosaa muni deydl6 mo dua
beterapd. 7 Ti noatepae, t6 tikiné ekelere ala yaai
kisipa mutu betepa, ti K6tGtamo bde du beterapo.
Atétere alané Kotoné tukdélé mulod betere fo agmo
bitini y6o, ai fo eraaire fotokgkélé buni yodo,
erapo. 8 Té tikiné yae dere ala sya fu betere so
whijné Koté hekese yaaire ala mo eranénipd.

9 Tépatei, Kotoéné Dei Kepe Wisi dig tuamé
betepa, té tikiné yae dere ala sya 6l ini, Dei
Kepe Wisiné yae dere ala sya folé6 du beter-
apo. Mepaae whj de tuagmo Yesu Kerisoné Dei
Kepe Wisi bitinipa, ti Yesu Kerisoné so whj
meip6. 10 Naao mo tikita, dowi alané délo
sukunoo, naao kepe beteta, ti Kotoné donoratere
alané kepaarolé beterdo, erapo. 11 Yesu Keriso
kepaardlo beterale sekéné melale Dei Kepe Wisi
diag tuamoé betepa, Kotoné Naalema kepaarodtu
yale kaae, ai Kepepaae dig kepaardld beterae
depa, diaaQ mo to tikikélé kepaarold, mo ti
betergpold yaalopd.

12 Térapa norape-6, Kotoné da tao sord erd
betere wisi alamo dgnémo gpaae tokQ melaaire
kwia mulapd. Atéreteiné dané t6 tikiné ekelere

alané noa alako dapaae ero betepa, dgnémo ama
erae dere ala sya f6lo eraaloé? Até mo enénipd.
13 Ti noatepae, t6 tikiné yae dere ala sya fupa,
ti diag mo sukaalopd. Tépatei, Dei Kepe Wisi fo-
tokgné dia tao supa, ti digné to tikiné yaaire dowi
ala diaaqQ dolo sukunatepa, ti diag mo betaalopa.
14 Ti noatepae, Ktoné Dei Kepe Wisiné alisoro fu
betere so whijta, ti K6toné ama naale senaaletoro
beterapd. 15 Ti dia matepa sale Kepeta, momo
wae sord kutd diratere whj beter6lo, wiratere
Kepe meni, K6toné ama naale senaaletoro alerold
beterotu betere Kepe matepa salepd. Ai Kepe
Wisiné da tao soro i fo yae depa, dané fo fakeyolo,
“Apa-6! Aya-6!” du beterapd. 16 Ai Dei Kepe
Wisi dané kepetamo touyolo betamé bitu, data
Kotoné ama naale senaaletoro beterapo du beter-
apo. 17 Mi6 datamo ama naale senaale betepa, ti
Kotoné ama eraalopd ere ala wisi dokonoturaalu,
Yesu Kerisopaae materetei dakélé saalopd. Take
Kotoné ama kae ere de wisinaale tuamo dakélé
Yesu Kerisotamo betamo betergpolo, g sekei ala
su yale kaae, mi6 dakélé sekei ala siré fu beter-
apo.

Kotoné ere de wisinaale tugmo betaalopolo
hajtu betere ala

18 K6toné mo kae ere ala wisinaale da tuapaae
hakearolo, eratere ala kelaai dapél6 kisipa mutu,
mio dapaae i erotu betere sekei ala mo sawa
gla aler6tu beterapd. 19 Aleydlé mulé betere
ola gla feané Kotoné ama naale senaale i ape
y6l6 hakearatere kelaai dapdld, hajtamo bitu,
kele kele du beterapd. 20 Kéténé ale6lé mulo

betere gla gla fea fomaakei ala tugmo beteralepo.
Ai alata, atima kisipanétei ini, ai ala tuamo
beterale sekéné ama kisipa mole ala sya f6l6 er-
apo. 21 Atéru, K6toné aleydlo mulo betere gla gla
fea dorolo aluraai mié dokdolé mulapd. Atéretei,

take Kotoné ama naale senaale dokoretei ter-
aayolé ama kae ere de tuamo feléyolo betere ala

atimakélé saalopdld kisipa mutu, hajtamo kaae
tawolo beterapo.

22 K6toné aleyold muld betere gla qla fea
touyold so naale saai siso nolo kaketu dere kaae,
take keké nale alimo kaae soro deté waletei, mio
i betere alimokélé kaketere ala hale yo taretei
dané kisiparapd. 23 Ama aley6lé muld betere
mo Qla maaté mei, dg tuagmadkélé, Dei Kepe Wisi
betereteiné dele doasi sord kaketu beterapd. Ti
aita hale mei, Dei Kepe Wisita folosoro ylumétere
ola iki nukutere kaae erapo. Atéreteiné dg Kotoné
naale senaale alerél6 dape saaire be de hapale
analée yolé kaae taté fu beterapd. Ai be demé
Talené da dupu yaleteiné i daale tiki taarolo,
kae tiki wisi saalop6l6 haj tamo kaketu beterapo.
24 Ti Kotoné ama da tao sérd wisirolé beterd
betere beteta, take nalopaae eraaire wisi ala
kelaalopdlo kisipa mutu, hekesetamo kaae taté fu
betergpold tao salepd. Atépatei, mepaae whjiné
wisi alatamo kelené koldl6 tuépa, ti ai ala ama
soro tareteiné kelenée dere fo momo kae enénipo.
25 Tépatei, mepaae ala mi6 dané sérd tani, take
nalo saalopdld kisipa mutu, kaae taté fu betere
ala hgni, hale bitiré fu betaalopd.

26 Atétu betere kaae, moma yaaire fotokQ buni

béruraalu, dané hosaa tuamé ere ala kgQloné
enénipa Dei Kepe Wisiné da tao suraalu, akélé
deletamo keteke budlo, Kotdpaae momarotu
beterapd. 27 Atétu betepa, dané hosaa tuamo ere
ala taletu betere Kotoné Dei Kepe Wisiné mole
kisipakélé kol6lé mo tuérapd. Ti noatepae, kale
Dei Kepe Wisiné Kotoné yaai kisipa mole alatord
sya furaalu, ama kae beterd betere so whj tao
soro Talepaae momardtu beterapd.

Kae kae sekei alané dq doraqsoro, Kotoné fo-
tokgné tetero beterapo

28 Ti noatepae, Kotopaae yaala soko fu betere so
whjpaae kae kae ala erdtu betere tugmo Kotoné
atima tao saai wisi ala erotu beteretei dané Kkisi-
parapo. Ti ai so whjta, ama kisipa mole ala eraai
a beterepaae ape yalep6. 29 Ti noatepae, mo
taketitei ama Kkisipare so whjta, Naalema biture
kaaetéro betergpolé, amatei atima wisiraté faai
dapold, tukolé mulélipakalepd. Atéreteita hale
mei, ama ne nomarape kuamo g topo naale
beter¢poldé erapd. 30 Mo taketitei ama kisipané
a beterepaae wQpo6lépd yolo sérd beterale so
whjtérd a beterepaae ape yalepd. Atéyale so
whjpaae me alakélé muni, mo donoi so whjpdlé
beteralep6. Atérd soro beterale so whj tugpaae
ti ama kae ere de wisinaale erdlo mo ti syro
beterapo.

31 Atérapa, ama ai erd betere doasi alamd,
mio dané noa fo yaaloé? Ti Koto ata, dapaae
me ala eraQsord tao sere seké beterapa, né
datamo bde dolo s6 deraaloé? 32 K6toné ama
naalema mepaae whjné dagQsoro sesé dere ala

ini, da fea tao saairaalu, gpaae eraaire ala
ergpolo, atimané naase tugmo mulalepd. Da tao
suraalu ama naalema melale kaae, dané mepaae
yayatere alakélé ama hamokorolo tao séré hale
melaalomeipo6lé kisipa mute? Meipé. Ama mo
melaalopd. 33 K6téné ama so whjpolé s6ko soro
kae beterd beteretei, né atimatamo fo tokgld so
deranére? Ti K6tonétordo mo donoi so whjpo du
beterapd. 34 Ti atimata, me alakélé muni, mo
donoi so whjpdlo Kotonétei soro betero beterapa,
né so deraaloé? Yesu Keriso g mo ti sukaletei,
Kotoné momo kepaarold fea ala teterolé betere
tiki, ama turu naase demo beteralepo. Aimo
bituraalu, dg sé deratere ala yaQsoro, tao saaire
fo Alima Koétdpaae du beterapd. 35 Yesu Kerisoné
dapaae yaala soko furaalu, eratere wisi ala mo
eraQsoro, né sesénére? Me sekei alané 0 hosaa
tuagmo mole sekei alané 6 Yesuné doimo betepa
sere susupui alané 6 Qla s6ku alutere alimo wote
dere alané 6 kuti meiyold tiki hale betere alané 6
mepaae da dolo sukunatere kae kae gla glané 6
whj mo ti d6l6 sukunatere alanékélé sesénénipo.
Mo meip6. 361 fo kaae asemokélé erapd.

“Tale-0, da naao ala erotu beteremo, dapaae dia
daalopo dere fo betere dokq fea hale yo
tarapo.

Ti data, sipsip hupurape daai halikané kaae
duld beterapdlo,” erapd.

37 Ai dosgayale alarapené dga mo ti doratere ala

enénip6. Mo bde ddlo be torok¢ falatu dere

kaae, ai alarape dané teterolo teraae faaire alata,
dapaae yaala soko furaalu wisi ala erale whj

Yesu Kerisoné yale ala tugmé bitu, ti mo symo
enérapd. 3839 Yalo i dere fota, mo dapdlé tué
tiki tiraaire fopa wosae. Sukutere alané 6 betere
alanékélé, ensel-rapené 6 dowi keperapenékélé,
mio i betere alimo du betere alané 6 take waaire
alim@ yaaire alanékélé, kae kae fotokg bhole
keperapené 6 sa taoro betere glarapenékélé, mo
apaae derepale dolomd beté mole Qlaré Kotoné
aledl6 mul6 betere gla gla featamoné, Kotoné
ama yaala s6ko fale ala, da teterold kaae tare whj
Yesu Keriso tugpaae tepeyolo amamo dapaae
yaala soko furaalu, wisi ala mo eraQsord, ai
dosgayale alarapené seséyaaire mo synipo.

9

Kotoné ama mole kisipatoro sya folo dere ala

1-2 Yalo i dere fota kapala mei, ¢ Yesu Keriso
tuamo bitu, mo dapo. E dekené sukuturaalu, yalo
hosaa tuamo delei ala hale yo6 taretei, Dei Kepe
Wisiné kol6l6 mo dapé du beterapd. 3 Yalo no
nerape Israel fake so whj atima e betere kaae
wisiydlo beterdpdlé tao suraalu, e Yesu Keriso-
tamo betamo betere ala tekeyolé kae beteratepa
ti wisirapdlo kisipa mutap6. 4 Ti ai Israel fake so
whj K6toné dape soré ama naale senaale beteroo,
ama kae ere ala wisinaale atimané kolgpdlo yé
meldo, K4toné ama so whjpolé atimatamo mo
dirii fo doko6lé mulaté woéo, ama tukdlé muld
betere fokélé atimapaae meloo, momatere bemo
Talené doimé mepaae alarape erdtu betae yoo,
ama wisi ala atimapaae mo eraalopdlo, yolé mu-
laté wdo erapd. > Ti atimata, Israel fake kaarale

whijrapené deté wale so whjpd. Ai fake sonéta,
so whj teterolé kaae tawaaire whj Yesu Keriso mo
whj tiki daai dealepd. Ti Yesu ata, fea ala fea
teterdlo kaae tare Kot beterapa, ama mole doi
wisinaale mo ti mué tangpdld, s6ré horotu betae.
Mo kée! Téygpdlo yae.

6 Kotoné atimapaae i ala eraalop6 ere fo hasoko
felepold kisipa mute? Mo meipé. Ti noatepae,
kale whj Israel-né deyale naalerape fea beto mo-
letei, atima Israel faketdéré bitinipd. 7 Abraham-
né deale naale senaale betd moletei, fea ama
doi mole naale senaaletoro bitini, mepaae ti ama
doi munire naale senaale beterapo. Asemd i fo
mulapo. Kotoné Abraham-paae duraalu,

“Aisak-né deyaaire naale senaale maaté ti mo

naao naale senaale ai ape,” erap0d.
8 Aiere fo beteiape. Abraham-né ama naale tamo
dealetei, mo whjné naale senaale detere ala sya
fol6 deale naaleta, ti ama naale meip4. Kotoné
Abraham-paae eraalop6 yale fo dokondturaalu
deale naaleta, ti K6toné ama doi mole naale
senaalepo erap6. 9 Ti K6téné ama mo eraalopd
yolo mulale fo i ape.

“E momo fesaae wouraaluta, mi6 yalo i tukolé
mulatere be demo6toro Sera @ naale mo soro
betepa kelaalopd,” fo ipakalepd.

10 Ai maaté mei, Rebekanékélé dané
noutere Aisak-tamo beta be demd naale tamo
deipakalepd. 1112 Ai kale naale tamo beta be
demo deyaaipatei, atimaamoné me wisi ala @
dowi ala initei, K6toné ama mole Kkisipa sya

furaalu, s6ké su yolo kae beteraaire ala mo ti

muo tangpalo, kale sopaae i fo ipakalepo.

“Naao topo naaleta, deke naalené kuto diratere
whj betaalo ai ape,”

Ti K6toné ama so whjpodld sord beteratere alata,

whijné dere ala koldl6 dumitei, Talené ama kisipa

mole alatdrd sya f6lo dua dapd. 13 Ai fo kaaetoro

asemokélé erapo.

“Yalo hosaa mo turo Jekop-paae muluraalu, Iso
yalo hekeseni hgralepo.”

14 Atérapa, mi6 dané noa fo yaaloé? Koto ata,
whjné du betere ala donoydl6 tale dumi, hgko
taletere Kotopdlo kisipa mute? Mo meipé. 15 Ti
Kotoné Moses-paae i fo erapo.

“Yalo tao saai kisipa mole whjtoré kqleturaalu tao
saalopo. Ti kqletere alata, yalo kisipa mole
whijpaaetdro dua dapd,”

16 Ti K6téné tao sord erdtu betere alata, whiné

mole kisipa 0 keteke budlo ditere kuto kilituraalu

dumitei, Koto a tuamo ere kgletere alané tao
sOrd erotua dapo. 17 Kale aseydlo mole Kotoné fo
tuagmo topo whj Feropaae i fo erapo.

“Naao du betere ala tuamé yalo bole fotokq
hakearatepa, i hae kwiamd beto mole so
whj feané koldld, yalo doi s6ré horgpolo,
Isip hae naao teterdlé kaae tawae yolo ya
topo whj sord betero beterapd,” erapo.

18 Ti K6toné ama kqQleaané kogleturaalu tao sere

whj tao s6o, mepaae so whj hosaa tarélo dowaae

fole ala eraai depa, ti mo dowaae fal6o, du
beterapo.

19Digkd beta whjné epaae etei kaae fo enérapd.
“Ai fotamo mo epa, K6toné dané yale dowi alama
da s6 deratere ala, noatepa du betere? Ti atétepa
ama kisipa mole ala yaQsoro, meneé sesé yaairetei
mo synipd,” 20 Ti ya noa kaae whj bitu, Koétdpaae
bi kaatere fo dute? Kale doka haenétei wuti
aletu betere whjpaae “Naao noatepa ¢ etéro hgko
aleyaleé?” fo enére? 21 Kale wuti aletere whjné
ama beta hae bula kaay6lé mo gla deyaaire wuti
aleyoo, mepaae hale hgko gla deyaairetei aleyoo
dua dapd6. Ti ama Qla ereteiné ama kisipané
alenére glatordé symo alenérapo.

22 Atétere kaae, K6t6 g fopaae buturaalu ama
doraai taketi bukdl6 kae beterale so whj kwia
melaai kisipa mualepd. A atéro fopaae butu, kwia
matere alard fotokgtamo so whj feané kolgpold
hapale hakearol¢ ini, dua kaae taté fu betere
alamé dané noa fo yaaloé? 23 Aita hale mei,
Kotoné ama kae ere de wisinaale tuagmo faane
wisi wisi ala ama kgletu tao saaire so whjiné tué
yopolo ere alamo6 dané noa fo yaaloé? Ai so
whjta, K6toné ama kae ere de tuamo betergpolo,
taketi tukolé muld beterapo. 24 Atére so whita
me kae mei, datordtipd. Ti da Juda fake maaté
a beterepaae ape ini, Juda meire fake so whjkélé
a beterepaae ape erap6. 25Yalo i dere fo kaae,
Hosea buk-mokélé Kotoné ama i fo erapo.

“Mepaae yalo so whj mei, kae fake so whjpaae
yalo so whjipo yo6o, take hosaa muni yale
sopaaetei yalo hosaa mole sop6 y0o, yaalo
ai ape.”

26 Atére kaae,

“Atima yalo so whj meip0o yale tikimétei digag mo
ti betere Kotdné naale senaalep¢ yaalo ai
ape.”

27 Aisaiané Israel so whjmé kisipa mutu, fo

fakeydlo i fo erapo.

“Israel fake so whj mo hale gla kaae bet6 mupatei,
beta beta so whj ti aluyaQsoro tao saalo ai
ape.

28Tinoatepae, Talené ihaemo betd mole so whiné
yale dowi alam¢ kwia melaairetei haséko
feni, hapale tétitor6 mo turdé melaalo ai
ape.”

29 Ti i bope yale ala Israel so whjpaae er-
aai tedpatei, mo take Aisaianékélé aseyolé muld
beterapd.

“Hepen bemo beté mole boe dele ensel-rape
teter6ld kaae tare Talené da tao soro,
ama naale senaale beter6lugmeisoro, ti da
Sodom berd Komora betamo dorélé wépu
mulétu yale kaae uapd,” erapo.

Isarael fake so whj Talepaae Kisipa tirénire ala

30 Atérapa, mi6 dané noa fo yaaloé? Juda
meire fake so whj atimapaae Kotoné mo donoi
so whjpo ydpdlo, me wisi alakélé initei, Kétépaae
beta kisipa tiki tiratere ala kilituraalu, mo donoi
so whjpdé erap6. 31 Téyaletei, Israel fake so
whjné kale tukoldo mul6 betere foné erae dere
ala eratepa Kkilitu, mo donoi so whjp6 yg¢pold,
keteke budl6 du betaletei, donoi so whjpé yaaire
dalemo s6ké fenipd. 32 Ti noatepae, atima tué tiki
tiratere ala ini, kale tukdél6 mulo betere fo sya
fupa saalopold kisipa mutu woéputu betaleteiné

sini ipakalepd. Ti atimatei kale kotdo s6ro dée
nalatere kane fakemd kotéo sord dée nukua
yalepd. 33 Ti atima ai ere alata, i asemé mole fo
kaaetoro erap(')

“Kotoo soro dée nalatere kane fake Saion haema
yalotei i mulatapa kelae. Ai kane fakemé

so whj kotdo s6ro dée nukua yaalopo.

Mepaae so whj dené ai seképaae kisipa tiki
tiratepa, ti atétere so whj hale dere alakélé
mo yaalomeipo,” erapo.

10

1 No nerape-0, Israel fake so whj aluyaQsoro
yalo hosaam¢ suraalu, Kdéténé tao s@po6lé mo-
mardétu beterapd. 2 Ti noatepae, atima Kotoné
ala eraai keteke boletei yalo kelené diriyold kolold
mo kisiparapo. Tépatei, ai bole keteketa, ama fo
bete wos6l6 diriy6l6 tué iru meitei hale du beter-
ap6. 3 Ti noatepae, K6toné hale matere donoi
ala atima tuéniru, atima dere wisi alamé Kotoné
mo donoi so whjp6 ygdpdlo kisipa mutu, woputu
betalepd. Téturaalu, K6toné donoi so whjpdlo
beterotu betere agmé sukgld bitini, dowaae fu
betalep6. 4 Ti kale tukdlo mulo betere foné eraai
yale ala fea mo dokondld, Yesu Kerisoné amatoro
erolé kemeralepd. Atére alata, mepaae so whj
de apaae kisipa tiki tiratepa, Kétoné me alakélé
muni, mo donoi so whjpé ygpolé erapé.

5 K6téné mo donoi ala dere so whjipd ygpold,
kale tukdlo muld betere fo er6tu beteremoé Moses-
né i fo erapo.

“Me whinétamo kale tukolo mul6 betere fo sya
fu betepa, ti ai foné erae dere ala fea

hotowaro sya fol6 erdtu betergpolo yae,”

erapo.
6 Tépatei, tué tiki tiratere so whjpaae me alakélé
muni, mo donoi so whjpd dere fo i ape. “Diaagq
hosaa tuamo etei kaae kisipa muagsé. ‘Demaaté
hepen-paae faaloé?’” dere fota, Yesu Keriso i
haemo betergpolé dapeso dorowonére? 7 Me fo i
ape. “Demaaté mo apaae derepaaloé?” dere fota,
Yesu Keriso sukglo moletei i haemo betergpolo,
mé whj hae dolopaae doropolé dapesé honére?
8 Até enénipa, Ko6toné noa fo aseydl6 mulé betere?
“Kale mo fo yg betere tikimo ai mole ape. Ai fota,
naao kqldmdkélé budo, naao hosaa tuamadkélé
mudo, ai ere ape.” Ti ai fota, me kae mei, dané
digpaae Yesu Kerisopaae kisipa tiki tir6l6 betae
yol6 y6 motu betere fotorotips. 9 Ti ai bete
mole fo i ape. Mepaae whjpaae naao kgQlonétei,
“Yesu ata, da teterdl6 kaae tare Talepd,” y6o, a
mo ti sukaletei K6tdné momo kepaard beterapold
kisipa tiki tiréo depa, ti so whj aluyagsoré ama
tao saalopd. 10 Ti noatepae, naao hosaa tuamo
gapaae Kkisipa tiki tiréo, me alakélé muni, mo
donoi whjpd yéo, naao kqQlonékélé a etei kaae Tale
beterapd dere fo wosetu, ama ya aluyaQsord tao
s6o yaalo ai ape. 11 Ai dere fo kaaetord asemokélé
erapo.

“Mepaae whj de gpaae tué tiki tiré betepa, atére
whj halerol6 s6 deraalomeipd.”

12 Ti noatepae, Juda fake so whjkélé, Juda meire

fake so whjkélé, teterdlo kaae tare Tale mo

betatord bitu, me fake tao suraalu me fakemo

sis6paae erdtumipo. Mepaae so whiné apaae

Tale-6, e tao sae depa, ti wisi ala faane Talené
hamokordlo tao sord wisi eraalo ai ape. 13 Ti
noatapae,

“Mepaae so whj dené ata, etei kaae Tale beter-
apolo kisipa mutu, ‘Tale-0, e tao sae,” depa,
ti atétere so whj mo fea aluyaQsoro ama tao
saalopo.”

14 Mepaae so whj atima Kkisipa tiré bitinire
Talepaae Tale-0, ¢ tao sae fo netérd yaaloé? Me
whjné ata, etei kaae Tale beterapdlo y6 matere
fo wosenitepa, apaae nétérd kisipa tiki tiraaloé?
Al fo wisi yo matere whj meitepa, ti atima nétéro
wosaaloé? 15 Kale fo wisi yo melale fgp6lo mené
dotonéni depa, ti atimanémo ai fo netérd yo
melaaloé? Ai fo kaaetdro asemo erapo.

“Kale fo wisi yo maté kotere whjrape dore tikikélé
hgni, koteretei Kkilitu mo kokgné suku-
tapo.”

16 Tépatei, mepaae Israel fake so whiné kale
fo wisi wosota dua yaletei, ai fo agmo sukglo
bitinipd. Ti Aisaiané i fo aseyol6 muld beterapo.
“Tale-0, dané y6 male fo némaaté wosolo tué tiki

tiraleé?” erapo.

17 Atépatei, kale fo wisi yo matepa wosetere alané

ti tué tiki tiratere ala kaaratapo. Ai fo wisita, Yesu

Kerisoné me whjpaae yo melae dere fotord yo

matepa so whj feané wosenérapd. 18 Tépatei, yalo

digpaae wosetere fo i ape. Ai y6 male fo atimané

wosenié? Mei, mo wosipakalepo. I ere fo kisipa
muae.

“Ai kale fo hae kwiamo beté mole so whj feané
wosQpolo deté kwealepo.

Ai fo wosolo, atimanémo i hae kwia feamo
betere so whjpaae y6 maté kweolé mo
syralepo,” erapo.

19Kale yale kaae digpaae momé wosetere fo i ape.

Israel fake so whjiné kale fo wisi wosold kisipa

inié? Folosoro Moses-né asemo Kotoné i fo erapo.

“Mo doi munire so whjpaaetei yalo wisi ala
eratepa Kkilituraalu, dapaae erdlug alatei
atimapaae eratapolé diaaq dei tué muaalo
ai ape.

Dig fopaae bug@pdlo, yalo fo tuénire so
whjpaae wisi ala eraalop0,” erapo.

20 Aisaia g halaainé daalu i fo erapo.

“E kelaai kekenitere so whjnétei e kol6lo tué
yalepa.

E kisipa yaaitapdlo yo alae fo ini yale so
whijpaaetei ¢ etei kaae Koto beterapolo yé
malepo,”

21 Tépatei, Kotoné Israel fake so whimé Kkisipa

mutu, ama i fo erapd.

“Betere dokq fea atima yalo dere fo wos6l6 aQmé
bitini, dowaae fu betere so whj yalo dape
saairaalu, naase bukd tapatei, atimané yalo
dere fo woseni, mo ti dowaae fu beterapo,”
erapo.

11

Kotoné mepaae toroti Isarael fake so whj
kqleyalepo

1 Atérapa, yalo digpaae wosetere fo i ape.
Kotoné ama so whj horélé mo ti taaraleé?
Mo meip6. Ti ekélé Israel fake i betere ape.

Eta, Abraham-né deale naalené deté wale whj
Benjamin fakené deale whjp6. 2 Atima ted
deyaaipatei, mo taketi K6toné ama Kkisipa yale so
whj hQrolé mo ti taarénipd. Ti Elaijané yale ala
asemo moletei kisipa muae. Kotoné Israel fake so
derolé kwia melgpdlo kisipa mutu, Elaijané i fo
erapo.

3 “Tale-6, naao fo eratere kQlo whjrape atimané
doo, yapaae moma yaai ale6lo mulo betere
kane fakekélé fisikdlo taae faldo yalepo.

Téturaalu, ¢ beta haséké fél6 betepa, mid
atimané ekélé dél6 aluraai du beterapd,”

4 Ai fo depa, K6toné Elaijapaae noa fo ipakaleé?

“Kapala koto Baal-paae bukutiri tearo tale-6
y6ld, moma initere 7,000 whjkélé atimané
dagQsord epaaetéré moma yopold, yalo
atima tao soro kae beteralepo,” erapd.

5Take ai ala ere kaae, mid i alimokélé Kotoné ama

kisipa mole ala sya furaalu, hamokordélé hale tao
sere alané mepaae tordti so whj amatei s6ko séré
kae beter6 beterapd. 6 Ti ama so whj atérd kae
beterale alata, Kotoné ama hamokordéld hale tao
sere alané erapd. Ti aita, whjné dere wisi ala
kol6l6 inip6. Motamo wisi ala deremé ugsoro, ti

Kotoné ama hamokorolo tao sere ala hale gla ag

uapo.

7 Atérapa, mio noa ala ere? Israel fake so whjné
saai dapolé keteke budlo kekitu betale gla sinipd.
Téyaletei, Kotoné ama so whjpdlo s6ko suydlo
kae beterale so whiné maaté salepd. Mepaae so
whijné hosaa ti Talené amatei taralepd. & Atére ala
asemo erapo.

“Atimané kisipa tikikélé, Kotoné mo ti keyqrold
okokordo, kelenékélé me gla kelagsord di-
likir6éo, wosélinékélé dere fo wosaQsoré mo
ti kindo yaletei, mio i alimokélé ai alatoro
hale erapd,”

9 Depit-nékélé i fo aserapd.

“Atimané Qla nokole alata, atima daaitere he
alée foo, kotdo soro dée nalatere kane fake
alée fé6o duraalu, atimatei s6 derdld kwia
melgpalo yae.

10 Atima kelenékélé me gQla kelaQsorod kele mo ti
dilikirold, atimané seke beleyolé furaalu,
sisé mo ti kaae wale nisi deretei hale yo
tanQpolé yae,” erapo.

Hgle botokore ni, dqlo nitamo olekeyale fo

11 Térapa, yalo digpaae i dere fo wosae. Atima
atéro dée naletei mo ti muo tawaleé? Mo meipo.
Téni, atima dowi ala maaté du betepa, Kotoné tao
sere ala Juda meire fake so whjpaae erotu beter-
apo. Israel fake so whjné ai ala kilituraalu, atima-
paae erdlug alatei kae fake so whjpaae eralepdlo,
atima kisipa s@polé Kétdnétei eralep6. 12 Juda
fake so whj atima Talené fo wosetere hdyolo dowi

ala du betaleteiné, Kotoné ama wisi wisi ala i
haemo beté mole so whjpaae erotu beterapo. Ai

erotu betere ala Juda fake so whjpaae melaai
yaletei, Juda meire fake so whjpaae malepo.
Ai Juda fake so whi mo turé Talepaae momo
fesaae waleteimo, i haemd beté mole so whjpaae
waaire wisi wisi alata, take folosoro erale wisi ala
bosenold, mo dekérd faayold saalo ai ape.

13 Dig Juda meire fake so whjpaae i dere
fo wosae. Eta, diag tuamé Talené fo erQpold
aposel whj sord beter¢ betereteiné, ama ala yalo
diapaae erdlo fakerdtu beterapd. 14 Aita hale mei,
yalo fake so whjné dig tugmo du betere wisi ala
kaae, dakélé enée dere so whj mepaae Talené tao
sQpolo kisipa mutu, keteketamo erdtu beterapd.
15 Ti noatepae, Talené Juda fake so whj kapala
hgrolé sisépaae eraleteiné, i haemo beté mole so
whj Kététamo bée fiyolé betamo beterapo. Ai ala
mo epa, ti atima dape sere be demo sukglé mole so
whj kepaaro6tu dere kaae eraalomeip6l6 de? 16 Ti
folosord bulatere flawa o kaae soro kwia Talepaae
matepa, ai matere kwia Talené amapolo wisirold
kae muloturaalu, mepaae hale mulaleteikélé fea
amapolo kae mulo beterapo. Atétu dere kaae, ni
bete Talepaae matepa, Talené amapolo wisirdlo

kae muléturaalu, ni tetejkélé kae ai mul6 betere
ape.

17 Ti digta, mo dalo Olip ni tej mei, hale
botokore Olip ni tej tuko sord mo dalo Olip ni
tetejrapetamo daalgpdld, mepaae tetejrape tuko
fardlo, talemo olekeyalepé. Ti ai olekeyale ni
tej horatere feta, kale bete daale Olip tikimo
kaardl6 motua dapd6. 18 Atérapa, dia olekeyale
tetejrapené mepaae hale ere tetejrape teterdlo
bopé fakeyagse. Digtamo bopé faketepa, ti
yalo i dere fo wos6l6 kisipa muae. Bete
diriy6lo daalgpdlo dig tetejrapené fotokQro bitini,
tetejirape daaldpold, betené fotokqrd beterapo.
19Ti me whjné etei fo enérap6. “E etéré olekeyold
daalgpodld, mo tetejrape tukd faralepd,” 20 Aita

tuko farolo, diaaq kisipa tiki tiré betere alané
dia olekeydl6 daalapd. Atérapa, me whj teterold
bopé faketere ala ini, winé sukutu Kot6 agmo be-
tae. 21 Ti noatepae, K6toné ama dalo ni tetejrape
kgle duraalu bokq soré taaréni, mo tuko faralepo.
Atéyale kaae, digkélé tukd faraalomeipo6l6 de?

22 Ti Koté ata, kqleturaalu taos6rd wisi ala
eroo, dowi ala deremo deteraayolo kwia matere
alakélé ydo dapolo kisipa muae. Yesupaae kisipa
tiki tiréni, haepaae derepele so whipaae Kotoné
dowi kwia meldo, dig apaae kisipa tiro betepa
ama kolené sukutu tao s6o yaalopod. Atérapa, dia
ama tao sere ala taarélé feni, ai wisi ala tuamé
hale betd tawae. Aténitepa, ti Kotoné digkélé
tukolo taae faraalopd. 23 Ti ai kale tuko farale
teteirape atima tué tiki tiréni, dowaae fu betere
ala taar6ld, momo kisipa feteydlo gpaae tué tiki
tiratepa, ti kale tuko farale taglemod Kotoné momo
sumo olekenérapd. 24 Ti noatepae digta, hale
botokore Olip ni tetej tukd sord, dalo Olip ni
talemo olekeyaaitere ala mo hapdlupatei oleker-
apo. Kale mo dalo Olip ni tei tuko farale talema
momo olekeyaairetei hapolu ini, ama mo symé
olekenérapo.

Kotoné Isarael so whj tao saalopolo yale fo

25 Norape-6, dig bopé faketuraalu mepaae so
whj s6 deragsord, kinolé mole ala diaaq kisipa
yaasepold, hakeardlo i dapa wosae. Talené
mepaae Israel fake so whj atima hosaa mo ti
taro betere ala hale epa, ti mepaae Juda meire
fake so whj Talené ama dale muld beteretei fea

sumotoro g beterepaae wapa, atima hosaa taretei
Talené momo feteraalopd. 26 Atéturaalu, Israel
fake mepaae turg aluyaqQsoro tao saalo ai ape. Ai
fo kaae asemo erapo.

“Tao saaire whj Saion be taar6l6 wouraalu, Jekop
fake so whjné Koto sisOpaae erale ala ke-
meraalopo.

27 Atima aluyagsoro yalo tao saalopo6lé muld
betere dirii fo i ape.
Atimané dowi ala yalo tokglo aluraalopd,”
erapo.

28 Juda fake so whj atima kale fo wisi hQrélo
sisGpaae eratereteiné digtamo boe du beterapo.
Atima Juda fake so whjné kale wosetere fo wisi-
tamo atérd boe du betepatei, K6toné ama so
whjpolo soroko su yolo kae beterd betereteiné
ama hosaa mole naale senaalepdld, yaala sokd
fu beterapo. Ti aita, take noumatererapepaae i
ala mo eraalopd y6l6 mulale fo sya furaalu du
beterapd. 29 Ti noatepae, K6toné ama so whjpaae
hale matere ala ama tué fetey6lé momo tokg séo,
ama kuto diraai ape depa wale so whjpaae, dia
fae y6l6 hokonatere alakélé y6o dumipé. 30Juda
meire fake so whj dia take betale alimo Kotoné fo
aQmo sukolo bitini, ama fo tikitu betalepd. Tétu
betaletei, mi6é Juda fake so whj Kdtoné fo agmo
sukolo bitini, dowaae f6l6 du betale alané Kotoné
dig kglené sukutu tao saaire ty mulalepo. 31 Atére
kaae, mio Kotoné dig kglené sukutu tao sale alané
take atimakélé koletu tao sgpdld, mio Kotoné fo
tukolé dowgae fu beterapd. 32 Atéré dowaae fu
betepa, Kotoné kqlené sukutu atima mo fea tao

saairaalu, fo tukdl6 dowi ala du betere tuamo
beterapd kisipa mugpo6lé, so whj fea ai ala tuamo
soro beteralepo.

Kotoné doi soro horatere ala ]
33 K6toné dotoroe f6l6 mole tué tiki beterd fea ala

bete tuére alatamo ama kaepo.
Téruraalu qla gla fea tale dere alaré ama du
betere alatamo né taleyold kisipa yaaié?

34 “Talené ama mole kisipa turé né kisipa ere?

Kotoné ama du betere ala wisiyolo yopolo né
yo maleé?

35 Mé whjné Kdétoné gpaae momo tokg melgpold,
me Qlako melaleé?” erapo.

36 Ti noatepae, Talené so whjkélé, yo mole gla
olakélé mo fea amatdré kaard beterap6. Ai
ola gla fea ama fotokgné teterold kaae tapa
y6 mulapd. Betere glanékélé, ere Qlanékélé
ama kisipa mole alatérd ergpolé erapé.
Atérapa, ai sekéné ama doasi doi hale muo
tanQpolo yae. Mo kée! téygdpolo yae.

12

Dagné betere bete turo Kotopaae hqle matere ala

1 Térapa norape-0, Kotoné da kqlené sukutu
tao soro erodtu betere wisi ala Kkilitu, hupu 6 na
simé sukylaa daarolé Talepaae mo6tu dere kaae,
dia mo bitutei, diaag hd, naase, tué tikikélé,
hosaakélé fea Talepaae hale melaasepdlo i dere
ape. Atétepata, Talené ala erdotu mo kae so
whj beterepa, ama koldl6 hekesey6ld senérapo.
Ti aita, Talené digpaae hale ero betere alamo
kisipa mutu, ama doim6 mo donotérd dirdtu

betere kuté ai ape. 2 Tétu, i haemo beté mole so
whjné du betere ala diané tokol6 ini, take muale
dowi kisipa taarold, mi6 wisi kisipa mudlo betae.
Atétepa, ti Talené kisi whj alerdlé beteraalo ai
ape. Atéro bitu, kae kae ala fea dignétei taleyold
ita, Talené ama yaai kisipa mole alapdlo kaae
kololo, tué yaalopd. Kobtdné kisipa mole alata,
mo ala wisinaale, d@ mo whjné eratepa, ti @ mo
heseke yaalo ai ape. Ama kisipa mole ala mepaae
yayani, mo symotoro mulapo.

3Tinoatepae, Talené hamokordéld epaae melale
kut6 diréturaalu, dia feapaae i dere ma fo wosae.
Kotoné gpaae kisipa tiki tiratere ala ygpolo, dia
feamé beta beta yolo aliré beterapd. Atérapa,
dere ala fea yalotéro sumo enérap6lo, me whj sé
derold bopé fakeni, Talené ya tugpaae syratepa i
kut6 symé dinérapdlo kisipa muae. 4 D3 so whj
fea mo beta tikitoro daalapo. Ai beta tikimoé hé
naase, kae kae tiki fea daaletei, ai tikirape feané
beta kaae alatoré dumi, kae kae ala dua dapo.
> Atéru ere kaae, da fea Yesu Keriso tugmé mo
beta tikitoro daayoloé beterapd. Da Keriso so whj
fea olekey0lo beta tikitoré daaleteiné no netord
beterapd. 6 Dg feané Kotoné ala ergpolo, amatei
hale hamokorolo kae kae kutérape dokgralepd.
Mepaae whj Kotoné kqld whj bitu, Talené fo i
ape yolé yo matepa, ama tug tiki tir6 betere bete
mole fo donotérd sya folo erdtu betergpold yae.
7 Talené kutd diratere so whjrape bipi yaQsord,
tao sere kuté melo betepa, ti ai kutétoro dirdtu
betae. Mepaae so whjpaae Kdtoné fo yo matere
ala melo betepa, ti so whjpaae yo matere alatord

du betae. 8 Mepaae so whjpaaetamo Talené
ala erdtu beteretei taaréni, yo tangpolo keteke
bulatere ala mel6 betepa, ti keteke bulatere fotoro
du betae. Mepaae so whjpaae so whj tao sord
hale matere ala ygpolo melo betepa, ti nalo kwia
saai dapolo kisipa mudlé meni, hale sae yolé meld
beta yae. Mepaae so whipaae so whj teterolo
kaae taru alisoro fole ala meld betepa, ti kisipa
ai alapaaetoro mulold, mo hotowaro kaae tawae.
Mepaae so whipaaetamo so whj kqlené sukutu
tao sere ala meld betepa, ti kutiri teraae f6l0,
hajtamo tao sere ala du betergpolé yae.

Ne nopaae yaala soko furaalu mo alatoro erotu
betae

9 No nepaae hale té tikiné maaté yaala s6ko
feni, hosaa tuamé mo alatéré muluraalu, yaala
sokd fu betae. Atétu, dowi ala mo ti sisOpaae
erolo, wisi ala beta botokg sor6 tawae. 10 Diaag
no nepaae yaala so6ko f6lo, u tao su i tao su
dere ala hale yo tawae. Naao no hamomané
wisi ala du betepa, naao doi haepaae derél6 ama
doi sérd hordlo, a dukirdtu betae. 11 Talené ala
erateretei, dekaydlo hgni, Dei Kepe Wisiné diaaq
kepe bete tuamo keteke bulatepa, diaag ama ala
erotu beteretei si kaae hale do tangdpolo yae.
12Take nalo Talené dapaae wisi ala mo eraalopolé
kisipa mutu, sekei ala wapakélé me gla meipdlo
hale belée taru, hainé sukQl6 momatere ala beta
suka fea yo tawae. 13 Kotoné ama kae beterd
betere so whj mepaae gla gla yayatepa, naao
moletei bukold hale melae. Mepaae uké wale so

whj naao bepaae wisi kisipatamo dape soro gla
melolo firae.

14 Mepaae so whjné digpaae kae kae sekei ala
eratepa, Talepaae atima dorae fo ini, tao sae
yo6l6 wisiratere fotei yae. 15 Hajné sukutu, mo
kée du betere so whjtamo digkélé hajtere ala
y0o, dekené sukutu moldé du betere so whjitamo
digkélé molé ydo, du betae. 16 Diaag no ne-
tamo beta kisipa mudlé dua betéo, bopé fake
dere ala ini, doi muni s6ké deyolo betdé mole so
whjtamo fulumuy6lo betamo betdo dere ala hg
yagse. Naaotei ya fea ala fea tuére whjpolo, naao
kisipanétei mepaae so whj sO deratere ala mo
yagse.

17Mepaae whiné diapaae me dowi ala eratepa,
gpaae momo tokg matere ala ini, so whj feané

keletom6 mo wisi ala maaté er6tu betae. 18 So
whj featamo mo beta kisipatéoré muold, naao

hosaa muni deyolo betere ala enépa, ti naao dere
ala mo dua bituraalu du betae. 19 Norape-6,
menétamo digpaae sekei ala eratepa, kwia tokg
matere ala ini, Koto a fopaae buturaalu, ai kwia
ama melgpolo taalae. Ti noatepae, Talené asemd
i fo erapo.
“Mepaae whinétamo dowi ala eratepa, ti kwia
tok¢ matere kutdta yalopo,” erapo.
20 Atérapa, kwia tokQ meni,
“Naao boe whjtamo wotetepa, ti gla meldo, wei
nokolepa, ti wei meldo yae.
Ti naao gpaae ai eratere wisi alané ama
hosaamo saalopo.
Atérd eratere ala ti ama topomo si kelerape hupo
kaae horolé muaalopd,” erapo.

21 Dowi alané ya s6 deraQsord hotowar6 kaae

taru, wisi alanétei dowi ala teterdlé alurgpolo
yae.

13

Téterolo kaae tare whjrape agmo betae

1 So whj fea teterdl6 kaae tare Gavman
whjrapené dere fo wosolo, dig fea atima agmo
sukQlo betd muae. Ti noatepae, ai whjrape
fea atérdo so whj teterdld kaae tangpold, mo
whiné sord beteréni, Kotonétei ai teterdld kaae
tare kuté meldo, ai whjrapekélé soré beterdo
erapd. 2 Atépatei, mepaae whjtamo ai teterdlé
kaae tare whjrape agmé bitini, bée du betepa,
ti ai whjrapetamo maaté dumitei, Kotoné ero
betere alatamokélé boe dilap6. Atérd boe dele
alamo atima s6 derdlé dowi kwia melaalopd. 3 Ti
noatepae, mepaae donoi ala du betere whjrapeta,
kale teterdl6 kaae tare whjrape koldl6 wi dumitei,
fo tukdlo dowi ala du betere whjrape ti witua
dapo. Kale teterdl6 kaae tare whjrape koldlo dia
wini, halaainé betaai kisipa mutepa, ti wisi ala
du betae. Atétepa, ti atimané ya whj wisip6lé
dukiraalo ai ape. 4 Ti atima, K&toné kuto di-
ratere whj bitu, diag wisiydl6 betergpdlo, wisi ala
erotu betere whjrapepo. Tépatei, diag dowi ala
du betepa, ti mo wi yae. Ti noatepae, ama ai
tawolo kutu betere sepake hale tarapolé kisipa
mute? Ti gta, K6toné kuto diratere whj bitu, dowi
ala dere so whjtamo fopaae buolé kwia matere
ala yQpolo, Kotonétei a sérd beterd beterapd.
> Térapa, da so whj fea kale teter6ld kaae tare

Gavman whjrape aQmo betae dereteita, i betené
dapo. Naao mo dere alamdé kwia meldo, naao
iniyale alamokélé hosaa tuamo mole kisipanétei
dig s6 derdo yaQsoro, atima agmo betenérapo.

6 Me i alamokélé dia wituraalu, takis moni
moétua dap6. So whj teterdlo kaae tare Gav-
man whjrapeta, Kotoné kuto diratere whjrape
bitu, betere dokq fea so whj teterdlo kaae tare
alatoré deté fu beterapd. 7 Mepaae doasi doi
mole whjrapepaae eraaire ala mupa, ti feané mo
erae. Ai alarape i ape. Atimané digpaae takis
moni etéro glae depa, ai sytoré meldo, mepaae
tomo belerolé alae depakélé meldo, mepaae ala
teterold kaae tare whj betepa, ti ai whj koldlo
witu, @ agmo betdo, mepaae teterold kaae tare
whj doasi doi mupa, ti ai whi mo doasi doi
muq@polo hale hordo du betae.

Awaaire be de felekerapa, ne nopaae yaala soko
fu betae

8 Mepaae whjné nalo tok¢ melaai dapdlo sale
ola kwia mupa, ti ai kwia hale mudé tawagsoro ha-
pale tokg melae. Ti yaala soko fole ala betg kwia
tokd meldlo kemeraaire ala meipa, ne notamo
yaala soko fole ala hale yo tawae. Ti noatepae,
mepaae whjné ama be whj so whjipaae yaala sokd
fole ala du betepa, ti kale tukolé mulo betere foné
yae dere ala mo ai dokonatere ape. 9 Kale tukélo
mulo betere forape i ape.

“Nopu nokole ala yagse, Whj ddl6 sukunagse,
Qlémi nagse, Mené gla senée yolé au
nagse,” erapo.

Mepaae tukdl6 mulé betere forape fea husird
betere mo topo ala i ape.

“Naaotei ya yaala soké fu dere kaae, so whj

feapaae atéro yaala soko fu betae.”

10 Mepaae whjné ama ne nopaae yaala soké
furaalu, wisi ala eratepa, ti atima doratere ala mo
yaalomeipd. Atéro yaala s6ko fole ala du betepa,
ti kale tukdld mulé betere foné yae dere ala mo
tur6 dokonatapo.

11 Mi6 i bitu du betere ala bete diriy6l6 kisiparu,
yaala soko fole ala du betae. Ti noa betené
dumi, da Talepaae kisipa tirale be demo kaae sord
bitiré wolé, mié da tao sord dape saaire be de
mo felekemo6 s6ké walapd. Térapa, noke firetei
turuké horold kele diriyolé betae. 12 Mid kale
be de soké wouraalu, diliki mo felekemé kemer-
aai dapd. Térapa, diliki tugmo bitu du betere
ala tu depaae muldld, boe daai wase dakorétu
dere kaae, kale de tuagmé mole ala wisi digné
bopémd dakerd betae. 13 Da de tuamé Kkisipa
wisi mudlo betere so whjné dere ala kaaetor6 du
betae. Dig so whj fea fo dokolé dowi wei nokole
alaro so nopu nokole alatamokélé, so 6 whj nopu
nokole alaré kae kae sonaalei alatamokélé, hgle
sere alard dei tué mudlo alale sere alatamokélé
momoko yagse. 14 Ai dosgayale dowi alarapekélé,
mepaae naao to tikiné ekelere alakélé netérd
yaaloé yolo6 tué teketu bitini, da teterold kaae tare
whj Yesu Keriso beta kuti kaae derolo betae.

14

Kisipa tiro betere ala dirire whjro fotokq buni

bére whjtamo

1 Kotoné i ala yae 6 yagse fo hakearolo inipa,
me whiné ama kisipa tiré betere ala béruraalu,
ama tuéné etei kaae ala dopa yaalomeipo dere
kilitu, taley6ld s6 deragse. Téni, mo nopdlé dape
sae. 2Me whj ama kisipa tiki tiré betere alané fea
ola symo nenérap6lé néo, me whiné ama kisipa
tiki tiratere ala fotokq buni béruraalu, kutomo
bilitere mo gla maaté ndo, dua dap6. 3 Fea Qla
nokole whjné kutémo bilitere gla maaté nokole
whjtamo dei kisipa mutu, a erdl6 belei agragse.
Atétu dere kaae, fea Qla nénitere whiné fea gla
nokole whjkélé s6 deragse. Ti noatepae, ai whijta,
Kotoné ama naalepdlo dape sord beterd beterapd.
4Ya noa kaae whj bitu, me whjné kuté diratere
whj s6 derdlo taletere ala du bitute? Ai whj a
teterdlo kaae tare whjnétoro taleydlo a s6 derdo,
sO deréni yoo, enérapo. Ti noatepae, me whjné
a so deratere ala yaalomeitei, diriydl6 betergpolo
Talené beta fotokq bulatere ala enérapo.

5> Mepaae whjné beta be de Talené ama dale
mulo beterapold kisipa mudo, me whiné mepaae
be dekélé fea betg kaaepdlo kisipa mudo du beter-
apo. Dia beta beta so whiné noa kaae be de mo
dono be depdlo kisipa mutepa, ti ai kisipatord
sya fenérapo6. ¢ Me whjné beta be de mo doasi
be depdlo kisipa mutepa, ti g teterolo kaae tare
Talepaaetoro kisipa mutu dapd. Mepaae whj
hupu, na, ba, nukupa, ti g teterdld kaae tare
Talepaaetoro kisipa mutu, mo kée y6l6 nukulapo.
Mepaae néni were whjkélé Kotopaaetdro kisipa
mutu, mo kée ydl6 we dap¢é. 7 Ti noatepae, dako

mo beta whjkélé ama kisipa mole ala yaai dapold
ama kqlenétei betdo, beta whj sukutepakélé, ama
kolenétei sukgo dumipd. & Da betere alakélé,
sukutere alakélé, ti Talené ama kele tomdtérd
erapo. Térapa, da hale betepa 6 sukutepakélé,
Talené ama so whjtoro beterapo.

9 Ti Yesu Keriso a sukgdlé momé kepaayold
betereteita, ti betere so whjré sukale so whjtamo
teterdld kaae tare Tale betaairaalu, erapd. 10 Ata,
atére Tale beterapa, naao noné dere ala 6 mole
tué tiki taleydld, dorapolé noatepa sé derotu
betere? O dia mepaae so whjnékélé diaag no
nené ere ala koldlo, digta, ¢ kaae mei beleipold
sO derotu bitute? Ti noatepae, dané du betere ala
Kotoné tale ygpold, da fea g beterepaae beta beta
yol6 f6l6, daaneta yaalopd. 111 fo aseydl6o mulé
beterapd.

“Eta mo Tale bitu, yalo i dere fo hgséko feni, mo
yaaitere fotoro digpaae dapa wosae.

So whj mo fea ¢ beterepaae wolo bukutiri
tearo bitu, yata etei kaae Tale beterapo fo
mo yaalo ai ape,” erapo.

12 Atéturaalu, da so whj dokq feané du betale ala
Kotoné taletepa, dané yale alarape ama keletomo
daalu, danétei dosaayol6 eneta yaalopo.

13 Téyaalopa, dané ne noné dere ala taleyo6lé u
s derale i s6 deragle du beteretei mo taalae. Téni,
naao du betere alanétei naao no nené tué dordlo
dée nalaQsoro, naao dere ala ti tué tekeydlo yae.
14 Ti eta, Tale Yesu Keriso tuagmo bitu, fea gla
naairetei fo muni, featéré nenérapolé yalo mo
diriyol6 kisiparap6. Tépatei, mepaae whj ama

kisipané mepaae gla doreteiné naalomeipo depa,
ti ai whi a were gla mo nenénip6. 15 Yesu
Keriso sukgQlo tao sale no hamoma naao gla
nokole alané doragsdrd yae. Mepaae naao no
ne were Qla nokoleteiné atima tu¢ tiki dordlo
sekeratepa, ti ya tuamé yaala séké fole ala mo
munipd. 16 Naao mo wisi ala depatei, me whjné
naao dere ala koldl6 g dée nukupa, ti naao g
dée nanalepdlo ya eratere fo yaQsord, naao dere
ala kisipa tekeyolé yae. 17 Ti noatepae, K6toné
teterdlo kaae tare tuamo, Qla nokole alaré wain
wei nokole alatamo doasi bete munipo. Tépatei,
Dei Kepe Wisiné da tugpaae erdtu betere mo
donoi alakélé, hosaa muni deydlé mo dua betere
alakélé, hajné sukutere alakélé, i alarape feata,
ti doasi bete mulapd. 18 Atéreteiné mepaae whj
dené Yesu Kerisoné ala erdturaalu, i dosaaté
wale alarapetamo du betepa, ti K6tokélé hekese
y60, mo so whinékélé wisi ala dapolo ya dukirdo
yaalopo.

19 Térapa, diaaQ mepaae du betere alané hosaa
muni deyo6lé mo dua betere ala epa, ti da feané
Talené ala eraté f6l6, mo dirii whj betaaire
ala beta keteke budlo erdlo fakeraalopa siépe.
20 K4toné so whj tuapaae erdtu betere ala mepaae
ola nokole alané doragsoré yae. Nokole gla
fea doni, nenérapd. Tépatei, naao gla nokole
alané mepaae were whj dée nalatepa dorapd.
21 Hupu, na, ba, wain wei nokole ala 6 mepaae
dere alanékélé, naao no dée nenérapdld Kkisipa
mutepa ti taalae.

22 Térapa, Qla nokole ala, 6 wetere ala, 6 kae

kae be dem6 me ala yagsord dale mole alakélé,
me noa kaae ala naao mopdlo Kkisipa tiki tird
betepa, ti yar6 Koététamo tugmd beta ergpolo
yae. Mepaae whiné wisirapold kisipa mudlo
dere alanétei g s6 derénipo depa, Kotoné wisird
beterapdlé hajné sukutu beterapd. 23 Tépatei,
mepaae whj de tué tamo mulu, Talepaae tué tiki
tiro betere ala sya furaalu, wisirapo kisipa muni
hgko nukupa, ti ai whj dowi ala dapd. Ti dané du
betere ala fea tué tiki tiré betere alatoro sya f6lo
initepa, ti dowi ala dapo.

15

1 Da tué tiki tiratere ala fotokq bole so whjné
da kisipa felé yaaire ala maaté ini, mepaae tué
tiki tiro betere ala bére so whjiné ené inire ala
tao sér6 eratepa mo wisirap6. 2 Dg dokq feané
ne no hamoma hekese ydpdld, wisi ala eraté
fu betenérapd. Atétepa, ti ama tué tiki tird
betere ala mo fotokq buturaalu, g dirii whj bitiré
faalop6. 3 Ti noatepae, Yesu Kerisonékélé am-
atei g kisipa felé yaaire ala ini, dgpaae wisi ala
erdturaalu g sekei ala salep6lé asemo erapd.
“Mepaae so whiné ya faley6lé dowi fo du be-

taleteita, mo epaaetoro eralepd,” erapd.
4 Ti noatepae, take aseyd6lé muld betere fo feata
hale ini, dané dosaaydld kisipa sQpolo erapd. Aita
Talené ala er¢ taruraalu, ama asere foné matere
keteke da tuamo boleteiné take dapaae wisi ala
eraalopdl6 hajné sukutu beterapd.

5 Térapa, hale yo tare alar6 keteketamo matere
Kotoné dig Yesu Keriso sya fu betepa, dia fea

mo beta kisipatoré muold betere ala ergpold yae.
6 Até iruraalu, dig feané hosaa tuagmé beta Kisi-
patoro mudo, beta fotérd yéo deremo, da teterdlo
kaae tare whj Yesu Kerisoné Alima Kotoné doi
hale horaalopé.

7 Atérapa, Kotoné doi hale horaairaalu, da
teterdlo kaae tare whj Kerisoné dig dape su yale
kaae, diaagkélé mepaae no ne hamoma wisiyolo
dape sae. 8 Ti noatepae yalo i dere fota, kale Juda
fake kaarale noumatererapepaae yo6l6 mulale fo
mo dokondturaalu, Kéténé ama ere fo so whiné
mopolé diriyold kisipa ygpold, Yesu Keriso g Juda
fake so whiné kuto diratere whj alée felepd. 9 Ti
Yesuné ai ere alata, Kotoné atima Juda meire fake
so whj kqlené sukutu tao salep6ld, ama doi doasi
mulgpolod erapd. I dere fo kaae asemokélé erapd.

“Atéreteiné ¢ Juda meire fake tuamo bitu, yalo
naao doi doasi muloo, naao doimé wole fo
wisi wisi yoo, du betaalo ai ape.”

10 Ai fo kaae me i ape.

“Juda meire fake so whj-6, digkélé ama so
whijtamo touyd6lé hajné sukutu betae.”
11 Kale fo kaae me i ape.

“Dig Juda meire fake so whj-6, i haemo betd
mole so whj featamo Talené doi hale s6ro
horatere wole forape du betae.”

12 Ai fo kaae Aisaianékélé erapo.

“Jesi betemo kaayol6 s6ko holaaitere whiné i hae
kwia feamo bet6 mole so whj teterdlo kaae
tawaalopo.

Atépa, Juda meire fake so whj atimapaae take
ama wisi ala eraalopoldé haj kisipa mutu,
13 Take dgpaae wisi ala eraalopo du betere
KotOpaae digné tué tiki tiré betepa, ti ama
hosaa muni dey6l6 dua betere alaré hajné
sukutere alatamo digpaae erdld6 mo syrgpélé
yae. Atéturaalu, kale Dei Kepe Wisiné dia fo-
tokgratepa, take nalopaae Koétoné dapaae wisi
ala eratepa kelaalop6lé dere haj mo ti faayolé
syturaalu, feley6lo fopolo yae.

Pol Juda meire fakepaae Talené fo yo male
feletei

14 Yalo norape-6, dig tugmé wisi ala faayoo,
mo fo bete tur6 diaaq kisipa yodo, kisipa tikikélé
mo foso fos6 yoo ere ala yalo kisiparapd. Téru,
digsisi keteke bul6turaalu, ma fo u du, i du dere
alakélé mo enérapol6 kisipa mutapo. 15> Mepaae
doasi bete mole forape diaaq kisipa epatei, mo
ti diriy6lé tué yaasepdld, e halaainé digpaae
momo ai aseyale ape. Ti noatepa meip6. E
Juda meire fake so whj kuamo, Yesu Kerisoné
kuté diratere whj bitu, ama fo wisi y0 maté
kweygpold ai kutd Koétoné hamokordld epaae
hale mel6lé e séré beteralepd. 16 Até ereteita,
mo so whimo Talepaae momaratere whjrapené
kelaa wisi wQpolé simé sukylaa dalotu dere
kaae, Kotoné kale fo wisi Juda meire fake so
whjpaae yalo erotu beterapd. Aita hale mei,
ai fo wisi wosd6l6 sya fupa, ti Dei Kepe Wis-
iné atima_wisir6lo kae beteratere ala Kotoné
kilitu, ita hale matere gla wisip6 yQpold kisipa

mutu, du beterap6. 17 E Yesu Keriso tugmo
bitu, K6toné ama so whjpaae i erdtu betere
mo bete mole kutépo6lé dukirdlé hale horétu
beterapd. 18 Mepaae yalo initere ala digpaae
yaalomeitei, Juda meire fake so whj Kotoné fo
aqQmo sukqglé betergpold, teterdlé kaae tare whj
Kerisoné e fotokqratepa, yalo ford yale alatamo
digpaae i dere ape. 19 Kale Dei Kepe Wisiné e
fotokqratepa, kae kae kelemei alar6 doasi sira
yaaire alatamo eroturaalu, Jerusalem bemo kaae
sord yo maté fold, Ilirikum hae kwiamé sokd
felep6. Téturaalu, Kerisoné fo wisinaale mo turd
yO maté kweyalepd. 20 Mo take yalo enée yol6
muté wale kisipa i ape. So whj teter6ld kaae tare
whj Keriso tug inire be huluapaae kale fo wisi yo
maté kweyaai yalepo. Atéyaleteita, hale mei, me
whjné diyale kuté kwia kemerolo ditu dere kaae,
yaaire hgtepa yalepd. 211 dere fo kaae asemdkélé
erapo.
“Ata etei kaae whjpdl6 mené y6 matepa kilini yale
so whjnétei g koldo,
etei kaae whjpd depa woseni yale so whjné
ama fo woso6l6 a kisipa yodo yaalo ai ape.”

22 F taketitei dig beterepaae waai yalemo, ai
alarapené bi bi duraalu wénipo.

Pol Rom-paae faai tale yaletei

23-24 Tépatei, i hae kwiamé te mole be hulua
dokq fea Talené fo y6 maté kweyodld syreteiné
mio me kutd diyaaire te munipa, ba fo dokq fea
yalo dig kele wonée du betalepd. Téyaletei, mid
me Kkuto diyaaire te munipa, Spen hae kwiapaae
faai wouraalu, dia keleté waai kisipa mutapo.

Ti e dig beterepaae soké wdlo, mepaae be de
digtamo ekei yol6 beterd, nalo ¢ faaire tikipaae
fupa, mepaae yayare Qlarape digné tao saasepold
dapo. 25 Até yaai waairaalu, mio Jerusalem bemé
Kotoné kae beterd betere so whjpi tao sene fu-
lapd. 26 Ti noatepae, Jerusalem bemo Kotoné kae
betero betere so whj kuamo, mepaae yolealere
so whj hale tao suraalu, Masedonia hae kwiard

Akaia hae kwiatamomo Kotoné ama kaae beterg
betere so whj atima kisipanétei hekesetamo moni

dergleta yalepd. 27 Atér6 atima wisi kisipatamo
deraleta yale monita, take folosord Juda fakené
atimapaae erale wisi ala kwia mulap6. Ti ai
kwiata, foloséré Juda fakené Juda meire fake
so whj atimané kepe tugpaae Talené wisi ala
eralepd. Atéyale alamd, Juda fakepaae momé
tokg moturaalu, atimamo tao sord yayare gla
matepa, mo wisirapd. 28 Aita, epaae diyae yale
kuté ereteiné atima hajtamo ai moni sere ala
kol6l6, e Spen hae kwiapaae faai wouraalu dig
keleté waalopd. Ti ai monita, foloséré doteyale
aposel whjrapené ditere kutomo oleyale du ai
ape. 29 E dig beterepaae wale sukamo, so whj
teterdlo kaae tare whj Kerisoné eratere wisi ala
e tuamo faaydl6 mo syratepa, digpaae eraai
waalopold kisipa mutapo.

30 Térapa, no nerape-6, da teterdlé kaae tare
whj Yesu Keriso tuamo betere alaro Dei Kepe Wis-
iné matere yaala s6ko fole alatamo e tuamo mo-
leteiné diapaae setere fo dapo. Ti noatepae, yalo
yaaire ala yaQsoro sekei alané sesétu beterapa,
digkélé etamo ai seke tuagmo bitu, K6toné e tao

sQpo6lé momatu betae. 3132 Ti em6 momaraaitere
ala i ape. Judia fake Kotoné fo woseni hale betd
mole whjrapené e dagsoré momardo, Jerusalem
bemo kae betero betere so whj tao soro melaaire
moni atima wisi tuétamo sgQpo6l6 momardo du
betae. Téturaalu, Kotoné ama Kkisipané etamo
dia beterepaae wQpolo depa, ti wdlo, da fea ekei
yolo saa wisi nolé betergpold, momatu betae.
33 Térapa, hosaa muni deydlo mo dua betere ala
matu betere Koto dig featamo betergpolé yae. Mo
kée. Téyopolo yae!

16

Pol-né ama fulumu whjrapepaae kqleo yale fo
1-2 Kenkria be huluam¢ bet6 mole Keriso so
whjné kuté diratere so dané ne Fibi-ta, mo so
wisipd. Atérapa, Kotoné kae beterd betere so
whjné mepaae so whj mo wisiy6lo dape su dere
kaae ydlo, gkélé Tale tuamé betere sopa, mo
wisiyo6lé dape sae yolo i dere ape. Atéturaalu, g
me ala 6 me Qlako yaya depa, ti diaaq a tao sae.
Ti noatepae, gta so whj fea tao suraalu, ekélé mo
wisiy6l6 tao su betere sop6.
3Yesu Kerisoné doimé etamo betamé kut6 di-
ratere so Pirisilaré oma Akuilatamopaae kqQled
yae. 4Ti atimaamo mené delépatei witere ala
ini, halaainé e tao su betalepo. Atéteremg,
yalokélé mepaae Juda meire fake Keriso so
whjinékélé, atimaamoné yale alamo Talepaae
mo kée du beterapo.
5 Atimaamoné bemo touraleta du betere
Keriso so whjpaaekélé kqle6 yae. Yalo hosaa

mole no Epainetus-paaekélé kgled yae. Ti
ata, Esia hae kwiamo bet6 mole so whj Yesu
Kerisoné doimo Keriso betaaipa, folosoro gpi
Keriso betale whjpo.

6Dia tao saai kisipa mutu, depe tuko wei kut6
diale so Mariapaae kqleo yae.

7 E fake whj e yale kaae, dipula beterale
seké Adronikus-ré6 ama soma Junias-tamopaae
kgleo yae. Ti atimaamota, ¢ Yesu Keriso tuamo
betaaipa folosord Keriso bitu, kale aposel
whjrape betere tuagmo mo doasi doi mole soro
whjtamopo.

8 Tale tuamo bitu, yalo mo hosaa mole no
Ampliatus-paae kqleo yae.

9 Da Yesu Keriso tuamé bituraalu, beta kuté
ditere whj Urabanus-ré yalo mo hosaa mole no
Stakis-tamopaae koqleo yae.

10 Yesu Keriso tuamo betepa, kaae kololé whj
wisipd du betale seké Apelesipaae kqleo yae.

Aristobulus-né be whj so whjpaaekélé kqleo
yae.

11 Yalo fake whj Herodion-paae kqleé yae.
Narsisus-né bemd betd mole mepaae Tale
tuamo betere so whipaae maaté kqleo yae.

12 Tale tugmé bitu, mo depe tuké wei
kuté ditu betale so tamo Tipaenaro Triposa-
tamopaae kqled yae. Me yalo mo hosaa mole ne
Tale tuamo bitu, mo doasi depe tuko wei kuto
ditu betale so Persis-paaekélé kqled yae.

13 Tale tuamo betepa, s6ké soérd kae ber6
betere whj Rufus-r6 hamatamopaae kgleo yae.
Ti ama hamata, yalo hae kaae bitu, e tao su
betale sopo.

14 Asinkritus, Flekon, Hermes, Patrobas,
Hermas-sépi, atimatamo beté mole mepaae no-
rapepaaekélé kqleo yae.

15 Filolokus, Julia, Nereus-r6 ama nemata-
mokélé, Olimpas-kélé, atimatamo betere Tal-

ené kae beterd betere so whj feapaaekélé kqle6
yae.

16 K6toné ama kae beterd betere so whj bitu,
kqleo yo6l6 apudlo, diasisitei kqld u tukd nuku,
i tuko nuku du betae. I bemd bet6 mole Keriso
fake so whinékélé dia feapaae kqleo i dere ape.
17 No nerape-6, diapaae y6é male mo bete
mole fo wisi mupatei, mepaae kae kae hgko
fo y6 matere whjrapené dia betamod beteretei
tekerold, diaaQ du betere wisi ala taarold, dia
dée nalaQsoro, tika kae bitu, ai whjrape mo
hotowaré kaae tawae. 18 Ti noatepae, atei ala
du betere whjrapeta, da teter6ld kaae tare whj
Yesu Kerisoné kutd diréni, atimané yaaire ala
maaté ekeley6lo du beterapd. Atéru, mo bete
mole fo diriy6lé tuénire so whj dilikglé hale
muloturaalu, mo felei foré dukiratere fotamo du
betere whjrapené dig kgpaae falaQsord wisiyolo
kaae tawae. 19 Dig fea Kbéténé fo wosolé agmo
sukglé beté mulapé dere fo, i bemd bet6 mole
so whj feané wosalepo. Dig ai ala erapdlo deté
fole fo yalo woseturaalu, ¢ mo doa hajné sukutu
beterapd. Térapa, dowi ala mulap6ld, s6 derané
inire so whj bitu, wisi ala betg yaai, kisipa foso
fosore so whjtord betae.
20 Mo hosaa muni dey6l6 dua betere ala motu
betere Kotoné Satan teterdld, diaag ho agmo
beteratere ala mo felekemd yaai dapé. Da

teterdlo kaae tare whj Yesu Kerisoné hamokorolo
hale tao sere ala dig tugpaae ergpdlo yae.

21 Ftamo beta kuté ditere whj Timotinékélé,
yalo be whj Lusias, Jeson, Sosipata, atimanékélé
diapaae kqleo dapo.

221 fo aserale whj e Tertius da teterdld kaae tare
Tale tugma bitu, yalo digpaae kqle6 dapo.

23 Ekélé, mepaae im6 betd mole Keriso so
whjkélé, da fea tourdld gla nukua dere be tale
Kaius-né digpaae kqle6 dapo. I doasi be huluamo
moni teterolé kaae tare whj Erastus-ré6 dané no
Kuartus-tamoné digpaae kqle6 dapd. 24 (-)

25Yesu Kerisoné yale ala i ape yol6, mio yalo yé
motu betere fo wisi diaag wosetu betepa, Talené
ama ai fonétei dig diriydl6 betergpold, fotokq
symo bulalérapd. Atére alamo6 ama doi doasi
mugQpolo yae. 26 Ai ala wisita, mo take bitiré wale
whjrapené Kkilini, kin6l6 moletei mo ti beto tare
Kotoné ama fo eratere kqld whjirapepaae i fo ase
yae depa ase ipakalepd. Aita hale meipd. So
whj feané i fo dosaayolé kisipa duraalu, kinélé
muale ala 1 haemd betd mole so whj feané Yesu
Kerisopaae tué tiki tir6l6 g3 agmo bitu, ama ala
eraté fu betergpolé hakear6 beterapd. 27 Atére
Koto beta fea ala foso fosore bete tale beterapa,
ama doasi doi hale muo tangpolo, da Yesu Keriso
tugmo bitu, hale soré horotu betae. Mo kée,
téyQgpolo yae!

